
﴾Ahle Baite Aṭhār ʻalayhimu al-salām ke 

jāmeʻ manāqib kā bayān ﴿ 

1/1. Ḥaz̤rat Zayd bin Arqam raḍiya Allāhu ‘anhu se 

marwī hai keh ek din Rasūl Allāh ṣallá Allāhu ‘alayhi wa-ʻalá 

Ālihī wa-sallam hameṅ ḳhuṭbah irshād farmāne ke liye 

Makkah mukarramah aur Madīnah munawwarah ke dar-miyān 

us tālāb par qiyām farmā huwe jise Ḳhum kăhte haiṅ. Āp ṣallá 

Allāhu ‘alayhi wa-ʻalá Ālihī wa-sallam ne Allāhu Taʻālá kī 

ḥamd-o s̲anā aur waʻẓ-o naṣīḥat ke baʻd farmāyā: ae logo! 

Maiṅ to bas (Allāh kī ṭaraf se bhejā gayā) ek insān hūṅ ʻan-

qarīb mere Rab kā paiġhām lāne wālā firishtah (yaʻnī firishta’e 

Ajal) mere pās ā’egā aur maiṅ use (wāpas apne Rab ke pās jāne 

ke liye) labbaik kahūṅgā. Maiṅ tum meṅ do ʻaẓīm chīzeṅ c̥hor̥ 

kar jā rahā hūṅ, un meṅ se păhlī Allāhu Taʻālá kī Kitāb hai jis 

meṅ hidāyat aur nūr hai. Allāhu Taʻālá kī Kitāb par ʻamal karo 

aur use maz̤būṭī se thām lo. Āp ṣallá Allāhu ‘alayhi wa-ʻalá 

Ālihī wa-sallam ne Kitābullāh (kī taʻlīmāt par ʻamal karne ke 

liye) ubhārā aur tarġhīb dī phir farmāyā: aur (dūsre) mere Ahle 

Bait haiṅ maiṅ tumheṅ apne Ahle Bait ke mutaʻalliq Allāh kī 

yād dilātā hūṅ, maiṅ tumheṅ apne Ahle Bait ke mutaʻalliq 

Allāh kī yād dilātā hūṅ. Maiṅ tumheṅ apne Ahle Bait ke 

mutaʻalliq Allāh kī yād dilātā hūṅ. 

 Ise Imām Muslim ne riwāyat kiyā hai.  

﴾Ḥadīs̲e Ġhadīr aur Ahle Baite Aṭhār 

ʻalayhimu al-salām ﴿ 

2/2.  Ḥaz̤rat Zayd bin Ḥayyān bayān karte haiṅ keh maiṅ 

Ḥuṣayn bin Sabarah aur ʻAmr bin Muslim, Ḥaz̤rat  Zayd bin 

Arqam raḍiya Allāhu ‘anhu ke pās ga’e, Ḥuṣayn ne ʻarz̤ kiyā: 

ae Zayd! Āp ko bŏhat ḳhaire kas̲īr ḥāṣil hū’ī, Āp ne Rasūl 

Allāh ṣallá Allāhu ‘alayhi wa-ʻalá Ālihī wa-sallam kī ziyārat 

kī, Āp ṣallá Allāhu ‘alayhi wa-ʻalá Ālihī wa-sallam se Ḥadīs̲ 

sunī, Āp ṣallá Allāhu ‘alayhi wa-ʻalá Ālihī wa-sallam ke ham-

rāh jihād kiyā aur Āp ṣallá Allāhu ‘alayhi wa-ʻalá Ālihī wa-

sallam kī iqtedā’ meṅ namāzeṅ par̥hīṅ, ae Zayd! Āp hameṅ 

Rasūl Allāh se sunī hū’ī ko’ī Ḥadīs̲ sunā’iye, Ḥaz̤rat Zayd 

raḍiya Allāhu ‘anhu ne farmāyā: ae bhatīje! Ba-Ḳhudā ab merī 

ʻumr ziyādah ho ga’ī hai ek muddat guzar ga’ī aur Rasūl Allāh 

ṣallá Allāhu ‘alayhi wa-ʻalá Ālihī wa-sallam kī jo aḥādīs̲ mujhe 

yād thīṅ un meṅ se baʻz̤ ko maiṅ bhūl gayā, so jo Ḥadīs̲ maiṅ 

tum se bayān karūṅ, us kā tum mujhe mukallaf nah karo, phir 

unhoṅ ne kahā: ek din Rasūl Allāh ṣallá Allāhu ‘alayhi wa-ʻalá 

Ālihī wa-sallam hameṅ ḳhuṭbah dene ke liye Makkah 

mukarramah aur Madīnah munwwarah ke dar-miyān us tālāb 

par khar̥e huwe jis ko Ḳhum kăhte haiṅ, Āp Allāhu Taʻālá kī 

ḥamd-o s̲anā’ ke baʻd farmāyā: ae logo! Suno maiṅ ek bashar 

hūṅ ʻan-qarīb mere Rab kā paiġhām lāne wālā (yaʻnī firishta’e 

Ajal) mere pās ā’egā aur maiṅ us ko labbaik kahūṅgā, maiṅ 

tum meṅ do ʻaẓīm chīzeṅ c̥hor̥ kar jā rahā hūṅ, un meṅ se păhlī 

Allāhu Taʻālá kī Kitāb hai jis meṅ hidāyat aur nūr hai, Allāhu 

Taʻālá kī Kitāb par ʻamal karo aur use maz̤būṭī se thām lo, phir 

Āp ṣallá Allāhu ‘alayhi wa-ʻalá Ālihī wa-sallam ne Kitābullāh 

(par ̒ amal karne) par ubhārā aur us kī tarġhīb dī, phir  farmāyā: 

aur (dūsre) mere Ahle Bait haiṅ, maiṅ tumheṅ apne Ahle Bait 

ke mutaʻalliq Allāh kī yād dilātā hūṅ, maiṅ tumheṅ apne Ahle 

Bait ke mutaʻalliq Allāh kī yād dilātā hūṅ, Ḥuṣayn ne kahā: ae 

Zayd! Āp ṣallá Allāhu ‘alayhi wa-ʻalá Ālihī wa-sallam ke Ahle 

Bait kaun haiṅ? Kyā Āp ṣallá Allāhu ‘alayhi wa-ʻalá Ālihī wa-

sallam kī azwāj Ahle Bait se nahīṅ haiṅ? Unhoṅ ne farmāyā: 

Āp ṣallá Allāhu ‘alayhi wa-ʻalá Ālihī wa-sallam kī azwāj bhī 

Ahle Bait se haiṅ, lekin Āp ṣallá Allāhu ‘alayhi wa-ʻalá Ālihī 

wa-sallam ke Ahle Bait woh haiṅ jin par Āp ke baʻd ṣadaqah 

ḥarām kar diyā gayā. Kahā: woh kaun haiṅ? Unhoṅ ne 

farmāyā: woh Āle ʻĀlī, Āle ʻAqīl, Āle Jaʻfar aur Āle ʻAbbās 

haiṅ. ʻArz̤ kiyā: kyā in sab par ṣadaqah ḥarām hai? Unhoṅ ne 

farmāyā: hāṅ. 

 Ise Imām Muslim ne riwāyat kiyā hai.  

﴾Āyate Taṭhīr aur Ahle Baite Aṭhār 

ʻalayhimu al-salām ﴿ 

3/3.  Ḥaz̤rat ʻĀ’ishah Ṣiddīqah raḍiya Allāhu ‘anhā 

bayān farmātī haiṅ keh Ḥuz̤ūr Nabīye Akram ṣallá Allāhu 

‘alayhi wa-ʻalá Ālihī wa-sallam ṣubḥ ke waqt is ḥāl meṅ bāhar 

tashrīf lā’e keh Āp ṣallá Allāhu ‘alayhi wa-ʻalá Ālihī wa-

sallam ne ek chādar or̥h rakhī thī jis par siyāh ūṅ se kajāwoṅ 

ke naqsh bane huwe the. Ḥaz̤rat Ḥasan bin ʻAlī raḍiya Allāhu 

‘anhumā ā’e to Āp ṣallá Allāhu ‘alayhi wa-ʻalá Ālihī wa-

sallam ne unheṅ us chādar meṅ dāḳhil farmā liyā, phir Ḥaz̤rat 

Ḥusayn raḍiya Allāhu ‘anhu ā’e aur un ke sāth chādar meṅ 

dāḳhil ho ga’e, phir Sayyidah Fāṭimah raḍiya Allāhu ‘anhā ā’īṅ 

to Āp ṣallá Allāhu ‘alayhi wa-ʻalá Ālihī wa-sallam ne unheṅ 

bhī chādar maiṅ dāḳhil farmā liyā, phir Ḥaz̤rat ʻAlī raḍiya 

Allāhu ‘anhu ā’e to Āp ṣallá Allāhu ‘alayhi wa-ʻalá Ālihī wa-

sallam ne unheṅ bhī chādar meṅ dāḳhil farmā liyā. Phir Āp 

ṣallá Allāhu ‘alayhi wa-ʻalá Ālihī wa-sallam ne yeh āyate 

mubārakah par̥hī: ﴾  ْكُم رَّ هِٰ یطَُّ وَّ  البَّْیْتِ  َّهْلَّ  ا الرِٰجْسَّ  نْكُمُ  عَّ لیُِذْهِبَّ   ُ الٰلّه یُرِیْدُ  نَّٰمَّا  اِ
﴿﴾ تَّطْهِیْرًا  ﴿ ʻBas Allāh yehī cḥāhtā hai keh ae (Rasūl ṣallá Allāhu 

‘alayhi wa-ʻalá Ālihī wa-sallam ke) Ăhle Bait! Tum se har 

qism ke gunāhoṅ kā mail (aur shakk-o naqṣ kī gard tak) dūr 

kar de aur tumheṅ (kāmil) ṭahārat se nawāz kar pāk-ṣāf kar de’. 

 Ise Imām Muslim ne riwāyat kiyā hai.  

﴾Āyate Mubāhalah aur Ahle Baite Aṭhār 

ʻalayhimu al-salām﴿ 

4-5/4. Ḥaz̤rat Saʻd bin Abī Waqqāṣ raḍiya Allāhu ‘anhu 

bayān karte haiṅ keh jba Ḥaz̤rat Muʻāwiyah bin Abī Sufyān 

raḍiya Allāhu ‘anhumā ne Ḥaz̤rat Saʻd raḍiya Allāhu ‘anhu ko 

Amīr banāyā to un se daryāft kiyā keh tumheṅ Abū Turāb 

(Ḥaz̤rat ʻAlī raḍiya Allāhu ‘anhu) ko burā kăhne se kyā chīz 

māneʻ hai? Ḥaz̤rat Saʻd raḍiya Allāhu ‘anhu ne kahā: mujhe 

woh tīn bāteṅ yād haiṅ jo Rasūl Allāh ṣallá Allāhu ‘alayhi wa-

ʻalá Ālihī wa-sallam ne Ḥaz̤rat ʻAlī raḍiya Allāhu ‘anhu ke 

mutaʻalliq farmā’īṅ thīṅ, is liye maiṅ un ko kabhī burā nahīṅ 

kăh saktā, agar in tīn bātoṅ se ek bāt bhī mere liye farmā’ī hotī 

to woh mujhe surḳh ūṅt̥oṅ se ziyādah măḥbūb thī.  Maiṅ ne 

Rasūl Allāh ṣallá Allāhu ‘alayhi wa-ʻalá Ālihī wa-sallam ko 

farmāte huwe sunā jab Āp ṣallá Allāhu ‘alayhi wa-ʻalá Ālihī 

wa-sallam ne baʻz̤ ġhazawāt meṅ Ḥaz̤rat ʻAlī raḍiya Allāhu 

‘anhu ko pīc̥he (Madīnah munawwarah meṅ) c̥hor̥ diyā to 

 

 

http://www.tahirulqadribooks.com/


Faḍā’ilu ʻAlīyin wa-Fāṭimaṫa wa-al-Ḥasanayni ʻalayhimu al-salām fī al-Ṣaḥīḥayni ﴾16 ﴿ 
 

www.TahirulQadriBooks.com 

Ḥaz̤rat ʻAlī raḍiya Allāhu ‘anhu ne ʻarz̤ kiyā: yā Rasūl Allāh! 

Āp ne mujhe ʻauratoṅ aur bachchoṅ meṅ pīc̥he c̥hor̥ diyā hai? 

To Rasūl Allāh ṣallá Allāhu ‘alayhi wa-ʻalá Ālihī wa-sallam 

ne un se farmāyā: kyā tum is bāt par rāz̤ī nahīṅ ho keh tum 

mere liye aise ho jaise Mūsá ‘alayhi al-salām ke liye Hārūn 

‘alayhi al-salām the, al-battah mere baʻd ko’ī Nabī nahīṅ hogā. 

Aur ġhazwa’e Ḳhaybar ke din maiṅ ne Āp ṣallá Allāhu ‘alayhi 

wa-ʻalá Ālihī wa-sallam se yeh sunā keh kal maiṅ us shaḳhṣ 

ko jhand̥ā dūṅgā jo Allāh aur us ke Rasūl se maḥabbat kartā 

hai, aur Allāh aur us kā Rasūl bhī us se maḥabbat karte haiṅ, 

So ham sab is saʻādat ke ḥuṣūl ke inteẓār meṅ the. Āp ṣallá 

Allāhu ‘alayhi wa-ʻalá Ālihī wa-sallam ne farmāyā: ʻAlī ko 

mere pās lā’o. Ḥaz̤rat ʻAlī raḍiya Allāhu ‘anhu ko lāyā gayā, 

us waqt woh āshobe chashm meṅ mubtalā the, Āp ṣallá Allāhu 

‘alayhi wa-ʻalá Ālihī wa-sallam ne un kī āṅkhoṅ meṅ luʻāb 

dăhăn d̥ālā aur unheṅ jhand̥ā ʻaṭā kiyā, Allāhu Taʻālá ne un ke 

hāth par Ḳhaybar fatḥ kar diyā. Jab yeh āyat nāzil hū’ī: ﴾ فَّقُلْ    
كُمْ  َّبنَّْآءَّ نَّا وَّ ا َّبنَّْآءَّ الَّوْا نَّدْعُ ا تَّعَّ  ﴿ ʻĀp farmā deṅ keh  ā jā’o ham (mil kar) 

apne bet̥oṅ ko aur tumhāre bet̥oṅ ko aur apnī ʻauratoṅ ko aur 

tumhārī ʻauratoṅ ko aur apne Āp ko bhī aur tumheṅ bhī (ek 

jagah par) bulā lete haiṅ, phir ham mubāhalah (yaʻnī gir̥-gir̥ā 

kar duʻā) karte haiṅ aur jhūt̥oṅ par Allāh kī laʻnat bhejte haiṅ’; 

to Ḥuz̤ūr Nabīye Akram ṣallá Allāhu ‘alayhi wa-ʻalá Ālihī wa-

sallam ne Ḥaz̤rat ʻAlī, Ḥaz̤rat Faṭimah, Ḥaz̤rat Ḥasan aur 

Ḥaz̤rat Ḥusayn raḍiya Allāhu ‘anhum ko bulāyā aur kahā: ae 

Allāh! Yeh mere Ahle Bait haiṅ. 

 Ise Imām Muslim ne riwāyat kiyā hai.  

(5) Ek riwāyat meṅ Ḥaz̤rat Wāt̲h̲ilah bin Asqaʻ 

raḍiya Allāhu ‘anhu bayān karte haiṅ keh unhoṅ ne 

Rasūl Allāh ṣallá Allāhu ‘alayhi wa-ʻalá Ālihī wa-

sallam ko yeh farmāte huwe sunā: Allāhu Taʻālá ne 

aulāde Ismāʻīl ‘alayhi al-salām se Banū Kinānah ko 

muntaḳhab kiyā aur aulāde Kinānah meṅ se Quraysh 

ko muntaḳhab kiyā aur Quraysh meṅ se Banū Hāshim 

ko muntaḳhab kiyā aur Banū Hāshim meṅ se mujhe 

sharfe inteḳhāb baḳhshā. 

 Ise Imām Muslim ne riwāyat kiyā hai.  

﴾Ḥuz̤ūr Nabīye Akram ṣallá Allāhu ‘alayhi 

wa-ʻalá Ālihī wa-sallam aur Āp ṣallá Allāhu 

‘alayhi wa-ʻalá Ālihī wa-sallam ke Ahle Baite 

Aṭhār par durūd bhejne kā bayān﴿ 

6/5.  Ḥaz̤rat ʻAbd al-Raḥmān bin Abī Laylá kā bayān 

hai keh unheṅ Ḥaz̤rat Kaʻb bin ʻUjrah raḍiya Allāhu ‘anhu 

mile aur farmāyā: kyā maiṅ tumheṅ ek tŏḥfah nah dūṅ jise 

maiṅ ne Ḥuz̤ūr Nabīye Akram ṣallá Allāhu ‘alayhi wa-ʻalá 

Ālihī wa-sallam se sunā hai? Maiṅ ne ʻarz̤ kiyā: kyūṅ nahīṅ, 

mujhe woh z̤arūr ʻaṭā kareṅ. Unhoṅ ne farmāyā: ham ne Rasūl 

Allāh ṣallá Allāhu ‘alayhi wa-ʻalá Ālihī wa-sallam se ̒ arz̤ kiyā: 

yā Rasūl Allāh! Allāhu Taʻālá ne hameṅ Āp kī ḳhidmat meṅ 

salām bhejnā to sikhā diyā hai lekin ham Āp par aur Āp ke 

Ahle Bait par durūd kaise bhejā kareṅ? Āp ṣallá Allāhu ‘alayhi 

wa-ʻalá Ālihī wa-sallam ne farmāyā: yūṅ kahā kao: ﴾ ، ص ل ِّ للَّهُمَّ ا    
ر كْ ع ل ى    ۔ك م ا ص لَّيْت  ع ل ى إ بْ ر اه يم  و ع ل ى آل  إ بْ ر اه يم ، إ نَّك  حَ  يدٌ مَ  يدٌ   ،ع ل ى مُُ مَّدٍ و ع ل ى آل  مُُ مَّدٍ   مُُ مَّدٍ ا للَّهُمَّ، بَ 

ر كْت  ع ل ى إ بْ ر اه يم  و ع ل ى آل  إ بْ ر اه يم ، إ نَّك  حَ  يدٌ مَ  يدٌ   ʻAe Allāh! Durūd ﴿ و ع ل ى آل  مُُ مَّدٍ، ك م ا بَ 

bhej Ḥaz̤rat Muḥammad Muṣṭafá (ṣallá Allāhu ‘alayhi wa-ʻalá 

Ālihī wa-sallam) par aur Āle Muḥammad par jaise tū ne durūd 

bhejā Ḥaz̤rat Ibrāhīm ‘alayhi al-salām par aur Āle Ibrāhīm par, 

be-shak tū bŏhat taʻrīf wālā aur buzurgī wālā hai. Ae Allāh! 

Barakat nāzil farmā Ḥaz̤rat Muḥammad Muṣṭafá ṣallá Allāhu 

‘alayhi wa-ʻalá Ālihī wa-sallam par aur Āle Muḥammad par 

jaise tū ne barakat nāzil farmā’ī Ḥaz̤rat Ibrāhīm ‘alayhi al-

salām aur Āle Ibrāhīm par, be-shak tū taʻrīf ke lā’iq aur buzurgī 

wālā hai. 

 Yeh Ḥadīs̲ muttafaq ʻalaih hai.  

7-10/6.  Ḥaz̤rat Abū Ḥumayd Sāʻidī raḍiya Allāhu 

‘anhu bayān karte haiṅ keh Ṣahāba’e kirām raḍiya Allāhu 

‘anhu ne ʻarz̤ kiyā: yā Rasūl Allāh! Ham Āp par kaise durūd 

bhejeṅ? To Āp ṣallá Allāhu ‘alayhi wa-ʻalá Ālihī wa-sallam ne 

farmāyā: (yūṅ) kaho: ﴾ ٰ ََّ ا    ٰهُمَّ َّزْوَّاجِه    ، للَّ أ مَّدٍٰ وَّ َّى مُحَّ لِٰ عَّل یَّتِٰه    صَّ اهِيمَّ   ، وَّذرُِٰ َّى إِبرَّْ لَّیْٰتَّ عَّل   ۔ كَّمَّا صَّ
َّزْوَّاجِه   أ مَّدٍٰ وَّ َّى مُحَّ بَّارِكْ عَّل یَّتِٰه    وَّ مِیدٌ مَّجِیدٌ   ، وَّذُرِٰ اهِيمَّ إِنَّكَّٰ حَّ َّى آلِ إِبرَّْ كْتَّ عَّل كَّمَّا بَّارَّ ﴿ ʻAe Allāh! 

Tū durūd bhej, Ḥaz̤rat Muḥammad ṣallá Allāhu ‘alayhi wa-ʻalá 

Ālihī wa-sallam aur un kī azwāje muṭahharāt aur un kī 

z̲urrīyate ṭāhirah par jaisā keh tū ne durūd bhejā Ḥaz̤rat Ibrāhīm 

‘alayhi al-salām kī Āl par aur barakat ʻaṭā farmā Ḥaz̤rat 

Muḥammad ṣallá Allāhu ‘alayhi wa-ʻalá Ālihī wa-sallam par 

aur un ḳi azwāje muṭahharāt par aur un kī z̲urrīyate ṭāhirah par 

jaisā keh tū ne barakat ʻaṭā kī Ḥaz̤rat Ibrāhīm ‘alayhi al-salām 

par. Be-shak tū taʻrīf ke lā’iq aur buzurgī wālā hai. 

 Yeh Ḥadīs̲ muttafaq ʻalaih hai.  

(8) Ek riwāyat meṅ Ḥaz̤rat Abū Saʻīd Ḳhudrī 

raḍiya Allāhu ‘anhu bayān karte haiṅ keh unhoṅ ne 

Rasūl Allāh ṣallá Allāhu ‘alayhi wa-ʻalá Ālihī wa-

sallam kī bār-gāh meṅ ʻarz̤ kiyā: yā Rasūl Allāh! Āp 

par salām bhejnā to aise hai lekin ham Āp par durūd 

kis ṭarḥ bhejeṅ? Āp ṣallá Allāhu ‘alayhi wa-ʻalá Ālihī 

wa-sallam ne farmāyā: is ṭarḥ kaho: ﴾   ا للَّهُمَّ، ص ل ِّ ع ل ى مُُ مَّدٍ ع بْد ك
إ بْ ر   ر كْت  ع ل ى  ر كْ ع ل ى مُُ مَّدٍ و ع ل ى آل  مُُ مَّدٍ  ك م ا بَ  إ بْ ر اه يم   و بَ  اه يم  و ر سُول ك  ك م ا ص لَّيْت  ع ل ى 

 ʻAe Allāh! Ḥaz̤rat Muḥammad Muṣṭafá (ṣallá ﴿و آل  إ بْ ر اه يم  

Allāhu ‘alayhi wa-ʻalá Ālihī wa-sallam) par durūd bhej 

jo tere bande aur Rasūl haiṅ jaise tū ne Ḥaz̤rat Ibrāhīm 

(‘alayhi al-salām) par durūd bhejā aur barakat nāzil 

farmā Ḥaz̤rat Muḥammad Muṣṭafá (ṣallá Allāhu 

‘alayhi wa-ʻalá Ālihī wa-sallam) par aur Āp ṣallá 

Allāhu ‘alayhi wa-ʻalá Ālihī wa-sallam kī Āl par jaise 

tū ne Ḥaz̤rat Ibrāhīm (‘alayhi al-salām) aur Āle 

Ibrāhīm par barakat nāzil farmā’ī’. 

 Ise Imām Buḳhārī  ne riwāyat kiyā hai.  

(9) Ḥaz̤rat Kaʻb bin ʻUjrah raḍiya Allāhu ‘anhu kī 

bayān-kardah riwāyat meṅ hai  keh bār-gāhe Risālat 

meṅ ʻarz̤ kiyā gayā: yā Rasūl Allāh! Āp par salām 

bhejne kā ṭarīqah to ham achc̥hī ṭarḥ jān ga’e lekin ṣalāṫ 

kis ṭarḥ bhejeṅ? Āp ṣallá Allāhu ‘alayhi wa-ʻalá Ālihī 

wa-sallam ne farmāyā: yūṅ kaho: ﴾ و ع ل ى آل  للَّهُمَّ، ص ل ِّ ع ل ى مُُ مَّدٍ  ا  

ر كْ ع ل ى مُُ مَّدٍ و ع ل ى آل  مُُ مَّدٍ ك م ا   ۔مُُ مَّدٍ ك م ا ص لَّيْت  ع ل ى آل  إ بْ ر اه يم  إ نَّك  حَ  يدٌ مَ  يدٌ  ا للَّهُمَّ، بَ 
مَ  يدٌ  حَ  يدٌ  إ نَّك   إ بْ ر اه يم   آل   ع ل ى  ر كْت    ʻAe Allāh! Durūd bhej ﴿بَ 

Muḥammad ṣallá Allāhu ‘alayhi wa-ʻalá Ālihī wa-

sallam par aur  Muḥammad ṣallá Allāhu ‘alayhi wa-

ʻalá Ālihī wa-sallam kī Āl par jis ṭarḥ tū ne Ibrāhīm 

‘alayhi al-salām par durūj bhejā. Be-shak tū taʻrīf kiyā 

gayā buzurgī wālā hai. Ae Allāh! Barakkat bhej 

Muḥammad ṣallá Allāhu ‘alayhi wa-ʻalá Ālihī wa-

sallam par aur Muḥammad ṣallá Allāhu ‘alayhi wa-ʻalá 

Ālihī wa-sallam kī Āl par jaise tū ne barakat bhejī 

Ibrāhīm ‘alayhi al-salām kī Āl par. Be-shak tū taʻrīf 

kiyā gayā buzurgī wālā hai’. 

(10) Ek riwāyat meṅ Ḥaz̤rat Abū Masʻūd Anṣārī 

raḍiya Allāhu ‘anhu bayān karte haiṅ keh Rasūl 

Allāh ṣallá Allāhu ‘alayhi wa-ʻalá Ālihī wa-sallam 

hamāre pās tashrīf lā’e (us waqt) ham Ḥaz̤rat Saʻd bin 

ʻUbādah raḍiya Allāhu ‘anhu kī majils meṅ the. Ḥaz̤rat 

Bashīr bin Saʻd raḍiya Allāhu ‘anhu ne Āp ṣallá Allāhu 

‘alayhi wa-ʻalá Ālihī wa-sallam kī bār-gāh meṅ ʻarz̤ 

kiyā: (yā Rasūl Allāh!) Allāhu Taʻālá ne hameṅ Āp par 

durūd sharīf bhejne kā ḥukm diyā hai. (Hameṅ 

batā’iye) ham Āp par kis ṭarḥ durūd bhejeṅ? Woh 

bayān karte haiṅ keh is par Rasūl Allāh ṣallá Allāhu 

‘alayhi wa-ʻalá Ālihī wa-sallam kuc̥h der ḳhāmosh 

rahe yahāṅ tak keh ham ne ḳhẉāhish kī keh kāsh unhoṅ 

ne yeh sawāl hī nah pūc̥hā hotā. Phir Rasūl Allāh ṣallá 

Allāhu ‘alayhi wa-ʻalá Ālihī wa-sallam ne farmāyā: is 

ṭarḥ kaho: ﴾ ر كْ للَّ ا   هُمَّ، ص ل ِّ ع ل ى مُُ مَّدٍ و ع ل ى آل  مُُ مَّدٍ ك م ا ص لَّيْت  ع ل ى آل  إ بْ ر اه يم  و بَ 
ر كْت  ع ل ى آل  إ بْ ر اه يم  فِ  الْع ال م ين  إ نَّك  حَ  يدٌ مَ  يدٌ  مُ ك م ا ع ل ى مُُ مَّدٍ و ع ل ى آل  مُُ مَّدٍ ك م ا بَ  ، و السَّلَ 

عل مْتُمْ   ʻAe Allāh! Ḥaz̤rat Muḥammad ṣallá Allāhu ﴿ق دْ 

‘alayhi wa-ʻalá Ālihī wa-sallam aur Āp ṣallá Allāhu 

‘alayhi wa-ʻalá Ālihī wa-sallam kī Āl par us ṭarḥ 

raḥmat bhej jis ṭarḥ tū ne Ḥaz̤rat Ibrāhīm ‘alayhi al-

salām par raḥmat nāzil farmā’ī be-shak tū taʻrīf wālā 

aur  buzurg-o bar-tar hai. Ae Allāh! Ḥaz̤rat 

Muḥammad ṣallá Allāhu ‘alayhi wa-ʻalá Ālihī wa-

sallam aur Āp ṣallá Allāhu ‘alayhi wa-ʻalá Ālihī wa-

sallam kī aulād par barakat usī ṭarḥ nāzil farmā jis ṭarḥ 

tū ne Ḥaz̤rat Ibrāhīm ‘alayhi al-salām aur un kī aulād 

ko donoṅ jahānoṅ meṅ barakat dī. Be-shak tū taʻrīf 

wālā aur buzurg-o bar-tar hai’. 

 Ise Imām Muslim ne riwāyat kiyā hai.  

﴾Mawlā ʻAlī raḍiya Allāhu ‘anhu kī 

maḥabbat īmān kī ʻalāmat aur Āp kī 

dushmanī munāfiqat kī ʻalāmat hai  ﴿ 

11/7. Ḥaz̤rat Zirr (bin Ḥubaysh) raḍiya Allāhu ‘anhu 

bayān karte haiṅ keh Ḥaz̤rat ʻAlī raḍiya Allāhu ‘anhu ne 

farmāyā: qasam hai us z̲āt kī jis ne dāne ko phār̥ā (aur us se 

anāj aur nabātāt ugā’e) aur jis ne jān-dāroṅ ko paidā kiyā! 

Ḥuz̤ūr Nabīye Ummī laqab ṣallá Allāhu ‘alayhi wa-ʻalá Ālihī 

wa-sallam kā mujh se ʻăhd hai keh mujh se ṣirf Momin hī 

maḥabbat karegā aur ṣirf munāfiq hī mujh se buġhz̤ rakhegā. 

 Ise Imām Muslim ne riwāyat kiyā hai.  

﴾Ḥuz̤ūr Nabīye Akram ṣallá Allāhu ‘alayhi 

wa-ʻalá Ālihī wa-sallam kā Ḥaz̤rat ʻAlī 

raḍiya Allāhu ‘anhu ko ʻAbū Turāb’ kā 

laqab ʻaṭā farmānā﴿ 

12/8. Ḥaz̤rat Abū Ḥāzim, Ḥaz̤rat Sahl bin Saʻd raḍiya 

Allāhu ‘anhu se riwāyat karte haiṅ keh Ḥaz̤rat ʻAlī raḍiya 

Allāhu ‘anhu ko Abū Turāb se bar̥h kar ko’ī nām maḥbūb nah 

thā, jab unheṅ Abū Turāb ke nām sse bulāyā jātā to woh 

nihāyat ḳhụsh hote the. To rāwī ne un se ʻarz̤ kiyā: hameṅ woh 

wāqeʻah sunā’iye keh un raḍiya Allāhu ‘anhu kā nām Abū 

Turāb kaise rakhā gayā? Unhoṅ ne farmāyā: ek din Rasūl Allāh 

ṣallá Allāhu ‘alayhi wa-ʻalá Ālihī wa-sallam Ḥaz̤rat Fāṭimah 

raḍiya Allāhu ‘anhā ke ghar tashrīf lā’e to Ḥaz̤rat ʻAlī raḍiya 

Allāhu ‘anhu ghar meṅ nahīṅ the, Āp ṣallá Allāhu ‘alayhi wa-

ʻalá Ālihī wa-sallam ne daryāft farmāyā: tumhārā chachā-zād 

kahāṅ hai? Unhoṅ ne ̒ arz̤ kiyā: mere aur un ke dar-miyān kuc̥h 

bāt ho ga’ī jis par woh ḳhafā ho kar bāhar chale ga’e aur ghar 

par qailūlah bhī nahīṅ kiyā. Rasūl Allāh ṣallá Allāhu ‘alayhi 

wa-ʻalá Ālihī wa-sallam ne kisī shaḳhṣ se farmāyā: jā’o talāsh 

karo woh kahāṅ haiṅ? Woh shaḳhṣ āyā aur ʻarz̤ kiyā: yā Rasūl 

Allāh! Woh masjid meṅ so rahe haiṅ. Rasūl Allāh ṣallá Allāhu 

‘alayhi wa-ʻalá Ālihī wa-sallam Ḥaz̤rat ʻAlī raḍiya Allāhu 

‘anhu ke pās tashrīf le ga’e, Āp ṣallá Allāhu ‘alayhi wa-ʻalá 

Ālihī wa-sallam ne dekhā keh woh let̥e huwe haiṅ jab-keh un 

kī chādar un ke păhlū se nīche gir ga’ī thī aur un ke jism par 

mit̥t̥ī lag ga’ī thī, Ḥuz̤ūr Nabīye Akram ṣallá Allāhu ‘alayhi 

wa-ʻalá Ālihī wa-sallam ne apne hāth mubārak se woh mit̥t̥ī 

jhār̥te jāte aur farmāte jāte: ae Abū Turāb (mit̥t̥ī wāle)! Ut̥ho; 

ae Abū Turāb! Ut̥ho. 

 Yeh Ḥadīs̲ muttafaq ʻalaih hai, maz̲kūrah alfāẓ Muslim ke 

haiṅ. 

﴾Ḥaz̤rat ʻAlī raḍiya Allāhu ‘anhu faiṣalah 

karne meṅ sab se ziyādah māhir the ﴿ 

13/9. Ḥaz̤rat Saʻīd bin Jubayr ne Ḥaz̤rat  ʻAbd Allāh bin 

ʻAbbās raḍiya Allāhu ‘anhu se riwāyat kiyā hai keh Ḥaz̤rat 

ʻUmar raḍiya Allāhu ‘anhu ne farmāyā: ham meṅ sab se bar̥h 

kar Qārī Ḥaz̤rat Ubay bin Kaʻb raḍiya Allāhu ‘anhu aur sab se 

bar̥e Qāḍī (sharʻī faiṣloṅ kī ṣalāḥīyat rakhne wāle) Ḥaz̤rat ʻAlī 

raḍiya Allāhu ‘anhu haiṅ. 

 Ise Imām Buḳhārī ne riwāyat kiyā hai.  

﴾Allāhu Taʻālá aur Rasūl Allāh ṣallá Allāhu 

‘alayhi wa-ʻalá Ālihī wa-sallam kī Mawlā 

ʻAlī raḍiya Allāhu ‘anhu se maḥabbat kā 

bayān﴿ 

14-10/15. Ḥaz̤rat Sahl bin Saʻd raḍiya Allāhu ‘anhu se 

marwī hai, unhoṅ ne bayān kiyā: jaṅge Ḳhaybar ke din Ḥuz̤ūr 

Nabīye Akram ṣallá Allāhu ‘alayhi wa-ʻalá Ālihī wa-sallam ne 

farmāyā: kal meṅ yeh jhand̥ā us shaḳhṣ ko dūṅgā jis ke hāth 

par fatḥ hogī. Woh Allāhu Taʻālá aur us ke Rasūle Akram ṣallá 

Allāhu ‘alayhi wa-ʻalá Ālihī wa-sallam ko dosht rakhtā hai aur 

Allāhu Taʻālá aur us kā Rasūl ṣallá Allāhu ‘alayhi wa-ʻalá 

Ālihī wa-sallam bhī use dost rakhte haiṅ. To logoṅ ne sārī rāt 

usī inteẓār meṅ guzār dī keh jhand̥ā kis ko ʻaṭā kiyā jātā hai. 

Agle roz har ek us kā tamannā’ī thā. Āp ṣallá Allāhu ‘alayhi 

wa-ʻalá Ālihī wa-sallam ne irshād farmāyā: ʻAlī kahāṅ haiṅ? 

ʻArz̤ kiyā gayā: un kī āṅkheṅ dukhtī haiṅ. To Āp ṣallá Allāhu 

‘alayhi wa-ʻalá Ālihī wa-sallam ne (unheṅ bulā kar) un kī 

āṅkhoṅ meṅ luʻābe dăhăn lagāyā aur un ke liye duʻā kī to woh 

is ṭarḥ shifā-yāb ho ga’e jaise unheṅ ko’ī taklīf hī nah thī. Phir 

unheṅ ʻilm ʻaṭā farmā diyā. Unhoṅ ne ʻarz̤ kiyā: (yā Rasūl 

Allāh!) Maiṅ us waqt tak un se lar̥tā rahūṅgā jab tak woh 

hamārī ṭarḥ Musalmān nah ho jā’eṅ. To Āp ṣallá Allāhu ‘alayhi 

wa-ʻalá Ālihī wa-sallam ne farmāyā: chupke se jā’o aur jab un 

ke maidān meṅ pahŏṅch jā’o to unheṅ daʻwate Islām denā aur 

batānā keh un par kyā wājib hai. Ḳhudā kī qasam! Agar 

tumhāre z̲arīʻe Allāhu Taʻālá ne ek shaḳhṣ ko bhī hidāyat se 

nawāz diyā to yeh tumhāre z̲arīʻe Allāhu Taʻālá ne ek shaḳhṣ 

ko bhī hidāyat se nawāz diyā to yeh tumhāre liye surḳh ūṅt̥oṅ 

se bhī beh-tar hai. 

 Yeh Ḥadīs̲ muttafaq ʻalaih hai. 

(15) Ek riwāyat meṅ Ḥaz̤rat Abū Hurayrah 

raḍiya Allāhu ‘anhu bayān karte haiṅ keh Rasūl 

Allāh ṣallá Allāhu ‘alayhi wa-ʻalá Ālihī wa-sallam ne 

ġhazwa’e Ḳhaybar ke din farmāyā: kal maīṅ us shaḳhṣ 

ko jhand̥ā dūṅgā jo Allāhu Taʻālá aur us ke Rasūl se 

maḥabbat kartā hai, Allāhu Taʻālá us ke hāthoṅ par fatḥ 

ʻaṭā farmā’egā, Ḥaz̤rat ʻUmar bin Ḳhaṭṭāb raḍiya 

Allāhu ‘anhu farmāte haiṅ keh us din ke ʻilāwah maiṅ 

ne kabhī imārat kī tamannā nahīṅ kī thī, us din maiṅ ne 

Āp ṣallá Allāhu ‘alayhi wa-ʻalá Ālihī wa-sallam ke 

sāmne ummīd se āyā keh (shāyad) Āp ṣallá Allāhu 

‘alayhi wa-ʻalá Ālihī wa-sallam mujhe is ke liye 

bulā’eṅge, Ḥaz̤rat Abū Hurayrah raḍiya Allāhu ‘anhu 

ne bayān kiyā: phir Rasūl Allāh ṣallá Allāhu ‘alayhi 

wa-ʻalá Ālihī wa-sallam ne Ḥaz̤rat ʻAlī Ibn Abī Ṭālib 

raḍiya Allāhu ‘anhumā ko bulāyā aur un ko jhand̥ā ʻaṭā 

kar ke farmāyā: jā’o aur idhar udhar tawajjoh nah 

karnā, ḥattá keh Allāhu Taʻālá tumheṅ fatḥ ʻaṭā kar ke 

farmā’e. Ḥaz̤rat ʻAlī raḍiya Allāhu ‘anhu kuc̥h dūr 

ga’e, phir t̥hăhr ga’e aur idhar udhar iltefāt nahīṅ kiyā, 

phir unhoṅ ne zoor se āwāz dī: yā Rasūl Allāh!  Maiṅ 

un logoṅ se kis bunyād par jaṅg karūṅ? Āp ṣallá Allāhu 

‘alayhi wa-ʻalá Ālihī wa-sallam ne farmāyā: tum un se 

us waqt tak jaṅg karo jab tak keh woh ʻ َّاٰ اللُ    إِل َّاهَّ  إِل َّا  دٌٰ   ل مَّ   مُحَّ
سُولُ الل  ِ رَّ َ ’ kī shahādat nah deṅ aur jab woh yeh gawāhī de 

deṅ to phir unhoṅ ne tum se apnī jānoṅ aur māloṅ ko 

măḥfūẓ kar liyā siwā’e yeh keh un par kisī kā ḥaq ho 

aur un kā ḥisāb Allāhu Taʻālá ke z̲immah hai. 

 Ise Imām Muslim ne riwāyat kiyā hai. 

16/11. Ḥaz̤rat Salamah  bin Akwaʻrm ek ṭawīl Ḥadīs̲ meṅ 

bayān karte haiṅ keh Ḥuz̤ūr Nabīye Akram ṣallá Allāhu 

‘alayhi wa-ʻalá Ālihī wa-sallam ne phir mujhe Ḥaz̤rat ʻAlī 

raḍiya Allāhu ‘anhu ko bulāne ke liye bhejā aur un ko āshobe 

chashm thā. Āp ṣallá Allāhu ‘alayhi wa-ʻalá Ālihī wa-sallam 

ne farmāyā: maiṅ z̤arūr biz̤-z̤arūr jhand̥ā us shaḳhṣ ko dūṅgā jo 

Allāhu Taʻālá aur us ke Rasūle Akram ṣallá Allāhu ‘alayhi wa-

ʻalá Ālihī wa-sallam se maḥabbat kartā hogā yā (farmāyā:) 

Allāh aur us kā Rasūl ṣallá Allāhu ‘alayhi wa-ʻalá Ālihī wa-

sallam us se maḥabbat karte hoṅge. Bayān karte haiṅ phir maiṅ 

Ḥaz̤rat ʻAlī raḍiya Allāhu ‘anhu ke pās āyā aur unheṅ Rasūl 

Allāh ṣallá Allāhu ‘alayhi wa-ʻalá Ālihī wa-sallam ke pās le 

āyā is ḥāl meṅ keh woh āshobe chashm meṅ mubtalā the. To 

Āp ṣallá Allāhu ‘alayhi wa-ʻalá Ālihī wa-sallam ne apnā luʻābe 

dăhăn mubārak un kī āṅkhoṅ meṅ d̥ālā to woh t̥hīk ho ga’e. 

Phir Āp ṣallá Allāhu ‘alayhi wa-ʻalá Ālihī wa-sallam ne unheṅ 

jhand̥ā ʻaṭā farmāyā. 

 (Jaṅg shurūʻ hū’ī to) Ḥaz̤rat ʻAlī raḍiya Allāhu ‘anhu ke 

muqābalah meṅ Marḥab niklā aur kăhne lagā: 

ʻSārā Ḳhaybar jāntā hai keh be-shak maiṅ 

Marḥab hūṅ aur yeh keh maiṅ har waqt 

hathyār-band hotā hūṅ aur ek tajrebah-kār 

jaṅg-jo hūṅ aur jab jaṅgeṅ hotī haiṅ to 

woh bhar̥ak ut̥htā hai.’ 

 Ḥaz̤rat ʻAlī raḍiya Allāhu ‘anhu ne jawāb diyā: 

ʻMaiṅ woh shaḳhṣ hūṅ jis kā nām us kī 

māṅ ne Ḥaydar rakhā hai aur maiṅ jaṅgal 

ke us Sher kī mānand hūṅ jo ek haibat-nāk 

manẓar kā ḥāmil ho yā un ke dar-miyān 

ek paimānoṅ meṅ ek bar̥ā paimānah ho.’ 

 Rāwī bayān karte haiṅ: phir Ḥaz̤rat ʻAlī raḍiya Allāhu 

‘anhu ne Marḥab ke sar par ẓarb lagā’ī aur (ek hī z̤arbe Ḥaydarī 

se) us ko qatl kar diyā. Phir fatḥ Āp raḍiya Allāhu ‘anhu ke 

hāthoṅ hū’ī. 

 Ise Imām Muslim ne riwāyat kiyā hai.  

﴾Mawlā ʻAllī raḍiya Allāhu ‘anhu, Rasūl 

Allāh ṣallá Allāhu ‘alayhi wa-ʻalá Ālihī wa-

sallam ke liye aise hī the jaise Ḥaz̤rat Mūsá 

‘alayhi al-salām ke liye Ḥaz̤rat Hārūn 

‘alayhi al-salām the ﴿ 

17/12.  Ḥaz̤rat Saʻd bin Abī Waqqāṣ raḍiya Allāhu 

‘anhu bayān karte haiṅ keh Ḥuz̤ūr Nabīye Akram ṣallá 

Allāhu ‘alayhi wa-ʻalá Ālihī wa-sallam ne ġhazwa’e Tabūk ke 

mauqaʻ par Ḥaz̤rat ʻAlī raḍiya Allāhu ‘anhu ko Madīnah meṅ 

(apnā nā’ib banā kar) c̥hor̥ā to Ḥaz̤rat ʻAlī raḍiya Allāhu ‘anhu 

ne ʻarz̤ kiyā: yā Rasūl Allāh! Kyā Āp mujhe ʻauratoṅ aur 

bachchoṅ meṅ pīc̥he c̥hor̥ kar jā rahe haiṅ? Āp ṣallá Allāhu 

‘alayhi wa-ʻalá Ālihī wa-sallam ne farmāyā: kyā tum is bāt par 

rāz̤ī nahīṅ keh mere sāth tumhārī wohī nisbat ho jo Hārūn 

‘alayhi al-salām kī Mūsá ‘alayhi al-salām se thī al-battah mere 

baʻd ko’ī Nabī nahīṅ hogā. 

 Yeh Ḥadīs̲ muttafaq ʻalaih hai, maz̲kūrah alfāẓ Muslim ke 

haiṅ. 

18-13/20. Ḥaz̤rat Ibrāhīm bin Saʻd apne wālid Ḥaz̤rat 

Saʻd (bin Abī Waqqāṣ raḍiya Allāhu ‘anhu) se riwāyat 

karte haiṅ: Ḥuz̤ūr Nabīye Akram ṣallá Allāhu ‘alayhi wa-ʻalá 

Ālihī wa-sallam ne Ḥaz̤rat ʻAlī raḍiya Allāhu ‘anhu se 

farmāyā: kyā tum is bāt par rāz̤ī nahīṅ keh mere sāth tumhārī 

wohī nisbat ho jo Hārūn ‘alayhi al-salām ko Mūsá ‘alayhi al-

salām se thī. 

 Ise Imām Buḳhārī ne riwāyat kiyā hai.  

(19) Ek riwāyat meṅ Ḥaz̤rat Saʻd raḍiya Allāhu 

‘anhu bayān karte haiṅ keh Ḥuz̤ūr Nabīye Akram 

ṣallá Allāhu ‘alayhi wa-ʻalá Ālihī wa-sallam ne Ḥaz̤rat 

ʻAlī raḍiya Allāhu ‘anhu se farmāyā: kyā tum is par 

rāz̤ī nahīṅ ho keh tum mere liye aise ho jaise Mūsá 

‘alayhi al-salām ke liye Hārūn ‘alayhi al-salām the. 

 Ise Imām Muslim ne riwāyat kiyā hai.  

(20) Ek aur riwāyat meṅ Ḥaz̤rat Saʻd bin Abī 

Waqqāṣ raḍiya Allāhu ‘anhu bayān karte haiṅ keh 

Rasūl Allāh ṣallá Allāhu ‘alayhi wa-ʻalá Ālihī wa-

sallam ne Ḥaz̤rat ʻAlī raḍiya Allāhu ‘anhu se farmāyā: 

tum mere liye aise ho jaise Mūsá ‘alayhi al-salām ke 

liye Hārūn ‘alayhi al-salām the, magar bilā shub·hah 

mere baʻd ko’ī Nabī nahīṅ hai. Rāwī kăhte haiṅ: maiṅ 

chāhtā thā keh maiṅ Ḥaz̤rat Saʻd raḍiya Allāhu ‘anhu 

se yeh Ḥadīs̲ bil-mushāfah sun lūṅ. Phir Ḥaz̤rat Saʻd 

raḍiya Allāhu ‘anhu se merī mulāqāt hū’ī to maiṅ ne 

un ko Ḥaz̤rat ʻĀmir bin Saʻd raḍiya Allāhu ‘anhu kī 

yeh riwāyat sunā’ī. Unhoṅ ne kahā: maiṅ ne is Ḥadīs̲ 

ko ḳhụd sunā hai. Maiṅ ne ʻarz̤ kiyā: Āp ne ḳhụd sunā 

hai? Unhoṅ ne apnī donoṅ uṅgliyāṅ kānoṅ par rakhīṅ 

aur farmāyā: agar maiṅ ne ḳhụd nah sunā ho to mere 

donoṅ kān băhre ho jā’eṅ. 

 Ise Imām Muslim ne riwāyat kiyā hai.  

﴾Farmāne Rasūl ṣallá Allāhu ‘alayhi wa-ʻalá 

Ālihī wa-sallam: ʻAlī (raḍiya Allāhu ‘anhu) 

mujh se hai aur maiṅ ʻAlī (raḍiya Allāhu 

‘anhu) se hūṅ ﴿ 

21/14. Ḥaz̤rat Barā’ bin ʻĀzib raḍiya Allāhu ‘anhu bayān 

farmāte haiṅ keh jab D̲h̲ī al-qaʻdah meṅ Ḥuz̤ūr Nabīye Akram 

ṣallá Allāhu ‘alayhi wa-ʻalá Ālihī wa-sallam ne ʻumrah adā 

karne kā irādah farmāyā to Ăhle Makkah Āp ṣallá Allāhu 

‘alayhi wa-ʻalá Ālihī wa-sallam ke dāḳhile ke rāste meṅ 

rukāwat̥ ban ga’e. Yahāṅ tak keh un ke sāth is sharṭ par ṣulḥ 

hū’ī keh agle sāl Āp tīn din yahāṅ t̥hăhar sakte haiṅ. Jab sulḥ-

nāmah likhā jā rahā tha to us meṅ tăḥrīr kar diyā gayā keh 

Muḥammad Rasūl Allāh se yeh muʻāhadah huwā hai. Is par 

woh log kăhne lage keh ham ise nahīṅ mānte kyūṅ-keh agar 

ham Āp ko Allāh kā Rasūl taslīm karte to Āp ke rāste meṅ z̲arā 

bhī rukāwat̥ nah d̥ālte, bal-keh Āp Muḥammad bin ʻAbd Allāh 

haiṅ. Āp ṣallá Allāhu ‘alayhi wa-ʻalá Ālihī wa-sallam ne 

farmāyā: Maiṅ Allāh kā Rasūl hūṅ aur Muḥammad bin ʻAbd 

Allāh hūṅ. Phir Āp ṣallá Allāhu ‘alayhi wa-ʻalá Ālihī wa-

sallam ne Ḥaz̤rat ʻAlī raḍiya Allāhu ‘anhu se farmāyā meh 

Rasūl Allāh kā lfaẓ mit̥ā do. Ḥaz̤rat ʻAlī raḍiya Allāhu ‘anhu 

ne ʻarz̤ kiyā: nahīṅ, Ḳhudā kī qasam! Maiṅ ise kabhī nahīṅ 

mit̥ā’ūṅgā. Rasūl Allāh ne ṣulḥ-nāmah le liyā ḥāl-āṅ-keh Āp 

ṣallá Allāhu ‘alayhi wa-ʻalá Ālihī wa-sallam (ẓāhiran) achc̥hī 

ṭarḥ likhnā jānte nah the lekin Āp ṣallá Allāhu ‘alayhi wa-ʻalá 

Ālihī wa-sallam ne tăḥrīr farmā diyā keh yeh Muḥammad bin 

ʻAbd Allāh kā ṣulḥ-nāmah hai keh woh Makkah meṅ hathyār 

le kar dāḳhil nah honġe. Mā siwā’e talwār ke jo niyām meṅ 

hogī aur agar yahāṅ kā ko’ī bāshnadah un ke sāth jānā chāhe 

to use nahīṅ le jā’eṅge aur un ke sāthiyoṅ meṅ se agar ko’ī 

yahāṅ răhnā chāhe to use nahiṅ rokeṅge. Jab agle sāl Āp ṣallá 

Allāhu ‘alayhi wa-ʻalá Ālihī wa-sallam Makkah muʻaẓẓamah 

meṅ dāḳhil huwe aur tīn roz muddat pūrī ho ga’ī to Quraysh 

Ḥaz̤rat ̒ Alī raḍiya Allāhu ‘anhu ke pās ā’e aur kăhnge lage keh 

apne Āqā se kahiye keh yahāṅ se chale jā’eṅge kyūṅ-keh 

muddat pūrī ho ga’ī hai jab Ḥuz̤ūr Nabīye Akram ṣallá Allāhu 

‘alayhi wa-ʻalá Ālihī wa-sallam wahāṅ se chal diye to Ḥaz̤rat 

Ḥamz̲Aḥmad bin Ḥanbal fī al-Musnad, kī ṣāḥib-zādī chachā-

jān! Chachā-jān! Kăhtī hū’ī Āp ṣallá Allāhu ‘alayhi wa-ʻalá 

Ālihī wa-sallam ke pīc̥he chal dī. Ḥaz̤rat ʻAlī raḍiya Allāhu 

‘anhu ne use apne pās bulā liyā, phir us kā hāth pakr̥ā aur 

Ḥaz̤rat Fāṭimah raḍiya Allāhu ‘anhā se kahā keh yeh Āp ke 

chachā-jān kī bet̥ī hai jis ko maiṅ ne le liyā hai. Us lar̥kī ko 

apne pās rakhne ke bāre meṅ Ḥaz̤rat ʻAlī, Ḥaz̤rat Zayd aur 

Ḥaz̤rat Jaʻfar ke dar-miyān tanāzuʻah ho gayā. Ḥaz̤rat ʻAlī 

raḍiya Allāhu ‘anhu kăhte the keh ise maiṅ ne le liyā hai aur 

mere chacha kī bet̥ī hai. Ḥaz̤rat Jaʻfar raḍiya Allāhu ‘anhu 

kăhte the keh yeh mere bhī chachā kī bet̥ī hai aur is kī ḳhālah 

mere nikāh meṅ hai aur Ḥaz̤rat Zayd raḍiya Allāhu ‘anhu yeh 

kăhte the keh yeh mere bhā’ī kī bet̥ī hai. To Ḥuz̤ūr Nabīye 

Akram ṣallá Allāhu ‘alayhi wa-ʻalá Ālihī wa-sallam ne us kī 

ḳhālah ke pās răhne kā faiṣalah diyā aur farmāyā keh ḳhālah 

māṅ kī jagah hotī hai. Phir Āp ṣallá Allāhu ‘alayhi wa-ʻalá 

Ālihī wa-sallam ne Ḥaz̤rat ʻAlī raḍiya Allāhu ‘anhu se 

farmāyā: tum mujh se ho aur maiṅ tum se hūṅ. Phir Ḥaz̤rat 

Jaʻfar raḍiya Allāhu ‘anhu se farmāyā: tum ṣūrat aur sīrat meṅ 

mujh se mushābah ho aur Ḥaz̤rat Zayd raḍiya Allāhu ‘anhu se 

farmāyā: keh tum hamāre bhā’ī aur hamāre Mawlá ho. Ḥaz̤rat 

ʻAlī raḍiya Allāhu ‘anhu ne ek dafʻah ʻarz̤ kiyā: Āp Ḥaz̤rat 

Ḥamzah kī ṣāḥib-zādī se nikāḥ kyūṅ nahīṅ kar lete. To Āp ṣallá 

Allāhu ‘alayhi wa-ʻalá Ālihī wa-sallam ne farmāyā: woh to 

mere riz̤ā’ī bhā’ī kī bet̥ī (yaʻnī bhejtī) hai. 

 Ise Imām Buḳhārī ne riwāyat kiyā hai.  

﴾Sayyidah Fāṭimah ‘alayhā al-salām sab 

jahānoṅ kī ʻauratoṅ kī Sardār haiṅ﴿ 

22/15. Ḥaz̤rat ʻĀ’ishah Ṣiddīqah raḍiya Allāhu ‘anhā 

bayān farmātī haiṅ keh (ek martabah) Ḥaz̤rat Fāṭīmaṫ al-

Zahrā’ raḍiya Allāhu ‘anhā (hamāre hāṅ) ā’īṅ aur un kā chalnā 

hū-ba-hū Rasūl Allāh ṣallá Allāhu ‘alayhi wa-ʻalá Ālihī wa-

sallam ke chalne jaisā thā. Phir  Āp ṣallá Allāhu ‘alayhi wa-

ʻalá Ālihī wa-sallam ne apnī laḳhte jigar ko ḳhụsh-āmdīd kahā 

aur apne dā’eṅ yā bā’eṅ jānib bit̥hā liyā. Phir āhistah se un se 

ko’ī bāt kahī to woh rone lagīṅ. Maiṅ ne un se pūc̥hā: Āp kyūṅ 

ro rahī haiṅ? Itne meṅ Āp ṣallá Allāhu ‘alayhi wa-ʻalá Ālihī 

wa-sallam ne un se ko’ī aur bāt chupke se kahī to woh haṅs 

par̥īṅ. Maiṅ ne kahā: āj kī ṭarḥ maiṅ ne ḳhụshī ko ġham ke itne 

nazdīk kabhī nahīṅ dekhā. Baʻd azāṅ maiṅ ne (Ḥaz̤rat Fāṭimaṫ 

al-Zahrā’ raḍiya Allāhu ‘anhā se) pūc̥hā: Āp se Rasūl Allāh 

ṣallá Allāhu ‘alayhi wa-ʻalá Ālihī wa-sallam ne kyā farmāyā 

thā? Unhoṅ ne jawāb diyā: maiṅ Rasūl Allāh ṣallá Allāhu 

‘alayhi wa-ʻalá Ālihī wa-sallam ke rāz ko fāsh nahīṅ kar saktī. 

Jab Āp ṣallá Allāhu ‘alayhi wa-ʻalá Ālihī wa-sallam kā wiṣāl 

ho gayā to maiṅ ne un se (us bāre meṅ) phir pūc̥hā to unhoṅ ne 

jawāb diyā: Āp ṣallá Allāhu ‘alayhi wa-ʻalá Ālihī wa-sallam 

ne mujh se yeh sar-goshī kī thī keh Jibrā’īl har  sāl mere sāth 

Qur’ān Karīm kā  ek bār daur kiyā karte the lekin is sāl do 

martabah kiyā hai, merā ḳhayāl yehī hai keh merā āḳhirī waqt 

ā pahŏṅchā hai aur be-shak mere ghar wāloṅ meṅ se tum ho jo 

sab se păhle mujh se ā milogī. Is bāt ne mujhe rulā diyā, phir 

Āp ṣallá Allāhu ‘alayhi wa-ʻalá Ālihī wa-sallam ne farmāyā: 

kyā tum is bāt par rāz̤ī nahīṅ keh tum tamām Jannatī ʻauratoṅ 

kī Sardār ho yā tamām Musalmān ʻauratoṅ kī Sardār ho! To is 

bāt par maiṅ haṅs par̥ī. 

 Yeh Ḥadīs̲ muttafaq ʻalaih hai.  

23/16. Ek riwāyat Ummu al-Mu’minīn Ḥaz̤rat ʻĀ’ishah 

Ṣiddīqah raḍiya Allāhu ‘anhā ne farmāyā: Rasūl Allāh ṣallá 

Allāhu ‘alayhi wa-ʻalá Ālihī wa-sallam ne Sayyidah Fāṭimah 

raḍiya Allāhu ‘anhā ne farmāyā: ae Fāṭimah! Kyā tum is bāt 

par rāz̤ī nahīṅ ho keh tum Musalmān ʻauratoṅ kī Sardār ho yā 

merī isī ummat kī sab ʻauratoṅ kī Sardār ho. 

 Yeh Ḥadīs̲ muttafaq ʻalaih hai.  

﴾Rasūl Allāh ṣallá Allāhu ‘alayhi wa-ʻalá 

Ālihī wa-sallam kī wafāt ke baʻd sab se păhle 

Sayyidah Fāṭīmah kā mulāqāt karnā ﴿ 

24/17. Ḥaz̤rat ʻĀ’ishah Ṣiddīqah raḍiya Allāhu ‘anhā 

bayān farmātī haiṅ keh Ḥuz̤ūr Nabīye Akram ṣallá Allāhu 

‘alayhi wa-ʻalá Ālihī wa-sallam ne apne maraz̤e wiṣāl meṅ 

apnī ṣāḥib-zādī Ḥaz̤rat Fāṭimah raḍiya Allāhu ‘anhā ko bulāyā 

phir un se kuc̥h sar-goshī farmā’ī to woh rone lagīṅ. Phir unheṅ 

qarīb bulā kar sar-goshī kī to woh haṅs par̥īṅ. Ḥaz̤rat ʻĀ’ishah 

Ṣiddīqah raḍiya Allāhu ‘anhā farmātī haiṅ: maiṅ ne is bāre meṅ 

un se pūc̥hā to unhoṅ ne batāyā: Ḥuz̤ūr Nabīye Akram ṣallá 

Allāhu ‘alayhi wa-ʻalá Ālihī wa-sallam ne mere kān meṅ 

farmāyā thā keh Āp ṣallá Allāhu ‘alayhi wa-ʻalá Ālihī wa-

sallam kā usī maraz̤ meṅ wiṣāl ho jā’egā. To maiṅ rone lagī, 

phir Āp ṣallá Allāhu ‘alayhi wa-ʻalá Ālihī wa-sallam ne sar-

goshī karte huwe mujhe batāyā keh mere Ahle Bait meṅ sab se 

păhle tum mere baʻd ā’ogī is par maiṅ haṅs par̥ī. 

 Yeh Ḥadīs̲ muttafaq ʻalaih hai. 

 

  

http://www.tahirulqadribooks.com/


Faḍā’ilu ʻAlīyin wa-Fāṭimaṫa wa-al-Ḥasanayni ʻalayhimu al-salām fī al-Ṣaḥīḥayni ﴾45 ﴿ 
 

www.TahirulQadriBooks.com 

﴾Sayyidah Fāṭīmah raḍiya Allāhu ‘anhā 

Jigare gosha’e Rasūl ṣallá Allāhu ‘alayhi wa-

ʻalá Ālihī wa-sallam haiṅ jis ne unheṅ nā-rāz̤ 

kiyā us ne Rasūle Ḳhudā ṣallá Allāhu ‘alayhi 

wa-ʻalá Ālihī wa-sallam ko kiyā﴿ 

25/18. Ḥaz̤rat Miswar bin Maḳhramah raḍiya Allāhu 

‘anhu se riwāyat hai keh Rasūl Allāh ṣallá Allāhu ‘alayhi wa-

ʻalá Ālihī wa-sallam ne farmāyā:  Fāṭimah (raḍiya Allāhu 

‘anhā) mere jism kā t̥ukr̥ā hai, jis ne use nā-rāz̤ kiyā us ne 

mujhe nā-rāz̤ kiyā. 

 Yeh Ḥadīs̲ muttafaq ʻalaih hai. 

26/19. Ḥaz̤rat Miswar bin Maḳhramah raḍiya Allāhu 

‘anhu riwāyat karte haiṅ keh Ḥaz̤rat ʻAlī raḍiya Allāhu 

‘anhu ne Abū Jahl kī bet̥ī se maṅganī kī ....... bayān kiyā keh 

(is par) Rasūl Allāh ṣallá Allāhu ‘alayhi wa-ʻalá Ālihī wa-

sallam ne farmāyā: be-shak Fāṭimah mere jigar kā t̥ukr̥ā hai aur 

mujhe hargiz  yeh pasand nahīṅ keh ko’ī shaḳhṣ use taklīf 

pahŏṅchā’e Ḳhudā kī qasam! Kisī shaḳhṣ ke pās Rasūl Allāh 

aur dushmane Ḳhudā kī bet̥iyāṅ jamʻa nahīṅ ho saktīṅ. 

 Yeh Ḥadīs̲ muttafaq ʻalaih hai. 

﴾Farmāne Rasūl ṣallá Allāhu ‘alayhi wa-ʻalá 

Ālihī wa-sallam jis ne Fāṭimah (raḍiya 

Allāhu ‘anhā) ko az̲īyat dī us ne mujhe 

az̲īyat dī ﴿ 

27-20/28. Ḥaz̤rat Miswar bin Maḳhramah raḍiya Allāhu 

‘anhu se marwī hai keh unhoṅ ne Rasūl Allāh ṣallá Allāhu 

‘alayhi wa-ʻalá Ālihī wa-sallam ko mimbar par farmāte sunā: 

Banī Hishām bin Muġhīrah ne apnī bet̥ī kā rishtah ʻAlī (raḍiya 

Allāhu ‘anhu) se karne kī mujh se ijāz̲at māṅgī hai. Maiṅ unheṅ 

ijāzat nahīṅ detā phir (farmāyā:) maiṅ unheṅ ijāzat nahīṅ detā, 

(phir tīsrī martabah farmāyā:) maiṅ unheṅ ijāzat nahīṅ detā aur 

Āp ṣallá Allāhu ‘alayhi wa-ʻalá Ālihī wa-sallam ne yeh bhī 

farmāyā: merī bet̥ī mere jis kā ḥiṣṣah hai, us kī pareshānī mujhe 

pareshān kartī hai aur us kī taklīf mujhe taklīf detī hai. 

 Ise Imām Muslim ne riwāyat kiyā hai.  

(28) Ek riwāyat meṅ Ḥaz̤rat Miswar bin 

Maḳhramah raḍiya Allāhu ‘anhu bayān karte haiṅ 

keh Rasūl Allāh ṣallá Allāhu ‘alayhi wa-ʻalá Ālihī wa-

sallam ne farmāyā: be-shak Fāṭimah merī jān kā ḥiṣṣah 

hai, jo bāt use az̲īyat de woh mujhe az̲īyat detī hai. 

Ise Imām Muslim ne riwāyat kiyā hai.  

 

  

 

 

http://www.tahirulqadribooks.com/


Faḍā’ilu ʻAlīyin wa-Fāṭimaṫa wa-al-Ḥasanayni ʻalayhimu al-salām fī al-Ṣaḥīḥayni ﴾49 ﴿ 
 

www.TahirulQadriBooks.com 

﴾Sayyidah Fāṭimah raḍiya Allāhu ‘anhā kā 

chalnā, Rasūl Allāh ṣallá Allāhu ‘alayhi wa-

ʻalá Ālihī wa-sallam ke chalne jaisā thā ﴿ 

29/21. Ḥaz̤rat Masrūq raḍiya Allāhu ‘anhu riwāyat karte 

haiṅ keh Ummu al-Mu’minīn Ḥaz̤rat ʻĀ’ishah raḍiya Allāhu 

‘anhā ne farmāyā: ham Ḥuz̤ūr Nabīye Akram ṣallá Allāhu 

‘alayhi wa-ʻalá Ālihī wa-sallam kī azwāje muṭahharāt Āp ṣallá 

Allāhu ‘alayhi wa-ʻalá Ālihī wa-sallam ke pās jamʻa thīṅ aur 

ko’ī ek bhī ham meṅ se ġhair-ḥāz̤ir nah thī, itne meṅ Ḥaz̤rat 

Faṭīmaṫ al-Zahrā’ raḍiya Allāhu ‘anhā wahāṅ tashrīf le ā’īṅ, to 

Allāh kī qasam! Un kā chalnā Ḥuz̤ūr Nabīye Akram ṣallá 

Allāhu ‘alayhi wa-ʻalá Ālihī wa-sallam ke chalne se z̲arrah 

bhar muḳhtalif nah thā. 

 Yeh Ḥadīs̲ muttafaq ʻalaih hai. 

30/22. Ḥaz̤rat ʻĀ’ishah raḍiya Allāhu ‘anhā bayān kartī 

haiṅ keh Ḥuz̤ūr Nabīye Akram ṣallá Allāhu ‘alayhi wa-ʻalá 

Ālihī wa-sallam kī tamām azwāj jamʻa thīṅ aur ko’ī bhī ġhair-

ḥāz̤ir nahīṅ thī. Itne meṅ Ḥaz̤rat Fāṭimah raḍiya Allāhu ‘anhā 

ā’īṅ jin kī chāl Rasūl Allāh ṣallá Allāhu ‘alayhi wa-ʻalá Ālihī 

wa-sallam ke chalne ke mushābah thī. Āp ṣallá Allāhu ‘alayhi 

wa-ʻalá Ālihī wa-sallam ne farmāyā: marḥabā (ḳhụsh-āmdīd) 

merī bet̥ī! Phir unheṅ apnī dā’īṅ yā bā’īṅ jānib bit̥hā liyā. Phir 

Āp ṣallá Allāhu ‘alayhi wa-ʻalá Ālihī wa-sallam ne un se 

chupke se ko’ī bāt kahī to Ḥaz̤rat Fāṭimah rone lagīṅ, phir  Āp 

ṣallá Allāhu ‘alayhi wa-ʻalá Ālihī wa-sallam ne chupke se ko’ī 

bāt kahī to woh haṅsne lagīṅ, maiṅ ne Ḥaz̤rat Fāṭimah se kahā: 

Āp kis waj·h se ro’īṅ? Unhoṅ ne kahā: maiṅ Rasūl Allāh ṣallá 

Allāhu ‘alayhi wa-ʻalá Ālihī wa-sallam kā rāz afshā’ nahīṅ 

karūṅgī, maiṅ ne kahā: maiṅ ne āj kī ṭarḥ ko’ī ḳhụshī, ġham se 

itnī qarīb nahīṅ dekhī, maiṅ ne kahā: Rasūl Allāh ṣallá Allāhu 

‘alayhi wa-ʻalá Ālihī wa-sallam ne hamāre ba-ġhair Āp ke sāth 

ko’ī ḳhāṣ bāt kī hai phir bhī Āp ro rahī haiṅ aur maiṅ ne Ḥaz̤rat 

Fāṭimah se pūc̥hā: Ḥuz̤ūr Nabīye Akram ṣallá Allāhu ‘alayhi 

wa-ʻalá Ālihī wa-sallam ne kyā farmāyā thā? To unhoṅ ne 

kahā: maiṅ Rasūl Allāh ṣallá Allāhu ‘alayhi wa-ʻalá Ālihī wa-

sallam kā rāz ifshā’ nahīṅ karūṅgī, ḥattá keh jab Rasūl Allāh 

ṣallá Allāhu ‘alayhi wa-ʻalá Ālihī wa-sallam kā wiṣāl mubārak 

ho gayā to phir un se pūc̥hā. Ḥaz̤rat Fāṭimah ne kahā: Rasūl 

Allāh ṣallá Allāhu ‘alayhi wa-ʻalá Ālihī wa-sallam ne (păhlī 

bār) yeh farmāyā thā keh Jibrā’īl ‘alayhi al-salām mujh se har 

sāl ek bār Qur’ān Majīd kā daur karte the aur is sāl unhoṅ ne 

mujh se do bār Qur’ān Majīd kā daur kiyā hai aur merā yehī 

gumān hai keh ab merā waqte (wiṣāl) ā gayā hai, aur mere ăhl 

meṅ se sab se păhle tum mere sāth milogī, aur maiṅ tumhāre 

liye beh-tarīn pesh-raw hūṅ, tab maiṅ rone lagī phir Āp ṣallá 

Allāhu ‘alayhi wa-ʻalá Ālihī wa-sallam ne sar-goshī kī aur 

farmāyā: kyā tum is se rāz̤ī nahīṅ ho keh tum tamām Mu’min 

ʻauratoṅ kī Sardār ho, yā is ummat kī (tamām) ʻuaratoṅ kī 

Sardār ho, maiṅ is waj·h se haṅsī thī. 

 Ise Imām Muslim ne riwāyat kiyā hai.

﴾Ḥaz̤rat Fāṭimaṫ al-Zahrā’ raḍiya Allāhu 

‘anhā kī tasbīḥ kā bayān ﴿ 

31/23. Ḥaz̤rat ʻAlī raḍiya Allāhu ‘anhu se riwāyat hai keh 

Ḥaz̤rat Fāṭimah raḍiya Allāhu ‘anhā ke hāthoṅ meṅ chakkī 

pīsne ke bāʻis̲ c̥hāle par̥ ga’e chunāṅ-cheh Ḥuz̤ūr Nabīye 

Akram ṣallá Allāhu ‘alayhi wa-ʻalá Ālihī wa-sallam kī 

ḳhidmat meṅ ḳḥādim māṅgne ke liye ḥāz̤ir hū’īṅ lekin Āp ṣallá 

Allāhu ‘alayhi wa-ʻalá Ālihī wa-sallam ko maujūd nah pāyā. 

Lehāz̲ā Ḥaz̤rat ʻĀ’ishah raḍiya Allāhu ‘anhā se is amr kā 

taz̲kirah kiyā. Jab Ḥuz̤ūr ṣallá Allāhu ‘alayhi wa-ʻalá Ālihī wa-

sallam wāpas tashrīf lā’e to Ḥaz̤rat ʻĀ’ishah raḍiya Allāhu 

‘anhā  ne Āp ṣallá Allāhu ‘alayhi wa-ʻalá Ālihī wa-sallam ko 

ḳhabar dī. Ḥaz̤rat ʻAlī raḍiya Allāhu ‘anhu farmāte haiṅ keh 

phir Āp ṣallá Allāhu ‘alayhi wa-ʻalá Ālihī wa-sallam hamāre 

pās tashrīf lā’e aur ham apne bistaroṅ par let̥ chuke the, maiṅ 

khar̥ā hone lagā to Āp ṣallá Allāhu ‘alayhi wa-ʻalá Ālihī wa-

sallam ne farmāyā: apnī jagah par (hī) raho. Phir Āp ṣallá 

Allāhu ‘alayhi wa-ʻalá Ālihī wa-sallam hamāre dar-miyān 

bait̥h ga’e yahāṅ tak keh maiṅ ne Āp ṣallá Allāhu ‘alayhi wa-

ʻalá Ālihī wa-sallam ke mubārak qadmoṅ kī t̥hand̥ak apne sīne 

meṅ măḥsūs kī, phir Āp ṣallá Allāhu ‘alayhi wa-ʻalá Ālihī wa-

sallam ne farmāyā: kyā tumheṅ aisī chīz nah batā’ūṅ jo 

tumhāre liye ḳhādim se beh-tar ho jab tum apne bistaroṅ par 

let̥ne lago yā apnī ḳhẉāb-gāh saṅbhālo to teṅtīs martabah  َّ ُ  ا ٰ للَّّ
َّكْبَّ  رُ أ , teṅtīs martabah  ِ ٰ انَّ اللَّّ ِ  kaho aur teṅtīs martabah سُبْحَّ ٰ مْدُ لِلَّّ  kăh الحَّْ

liyā karo, yeh tumhāre liye ḳhādim se beh-tar hai. Imām Ibn 

Sirīn ne bayān kiyā:  ِ ٰ انَّ اللَّّ  .kăhnā chauṅtīs martabah farmāyā سُبْحَّ

 Yeh Ḥadīs̲ muttafaq ʻalaih hai. 

﴾Ḥuz̤ūr Nabīye Akram ṣallá Allāhu ‘alayhi 

wa-ʻalá Ālihī wa-sallam kī Ḥaz̤rat Fāṭimah 

raḍiya Allāhu ‘anhā se maḥabbat kā bayān ﴿ 

32/24. Ḥaz̤rat ̒ Abd Allāh bin Masʻūd raḍiya Allāhu ‘anhu 

riwāyat bayān farmāte haiṅ: Rasūl Allāh ṣallá Allāhu ‘alayhi 

wa-ʻalá Ālihī wa-sallam Kaʻbah ke pās khar̥e ho kar namāz adā 

farmā rahe the aur (pās hī) Quraysh kī ek jamāʻat majlis jamā’e 

huwe thī keh un meṅ se ek kăhne wāle ne kahā: kyā tum is 

dikhāwā karne wāle ko nahīṅ dekhte, kaun hai tum meṅ se jo 

Āle fulāṅ ke maz̲baḥ ko jā’e aaur wahāṅ se gobar, ḳhūn aur 

ojharī lā’e, phir inteẓār kare yahāṅ tak keh jab yeh sajde meṅ 

jā’e to un kī pusht par lād de. To un meṅ se ek bad-baḳht-tarīn 

shaḳhṣ jā kar yeh sab kuc̥ḥ le āyā aur use Rasūl Allāh ṣallá 

Allāhu ‘alayhi wa-ʻalá Ālihī wa-sallam ke sajdah ke daurān Āp 

ṣallá Allāhu ‘alayhi wa-ʻalá Ālihī wa-sallam ke mubārak 

kandhoṅ par rakh diyā. Is waj·h sse Ḥuz̤ūr Nabīye Akram ṣallá 

Allāhu ‘alayhi wa-ʻalá Ālihī wa-sallam sajde meṅ hī rahe. Woh 

log haṅsne lage yahāṅ tak keh haṅsī ke māre ek dūsre par girne 

lage. Kisī ne jā kar Ḥaz̤rat Fāṭimah raḍiya Allāhu ‘anhā ko 

batāyā jo nau-ʻumr thīṅ. Woh daur̥tī hū’ī ā’īṅ aur Rasūl Allāh 

ṣallá Allāhu ‘alayhi wa-ʻalá Ālihī wa-sallam sajde meṅ hī the. 

Yahāṅ tak keh unhoṅ ne woh bojh Āp ṣallá Allāhu ‘alayhi wa-

ʻalá Ālihī wa-sallam ke ūpar se hat̥ā diyā aur un (kuffār) kī 

jānib mutawajjeh ho kar unheṅ burā bhalā kăhne lagīṅ. Jab 

Rasūl Allāh ṣallá Allāhu ‘alayhi wa-ʻalá Ālihī wa-sallam 

namāz se fāriġh huwe to farmāne lage: ae Allāh! Quraysh kā 

mu’āḳhaz̲ah farmā. Ae Allāh! Quraysh kā mu’āḳhaz̲ah farmā. 

Ae Allāh! Quraysh kā mu’āḳhaz̲ah farmā. Phir un ke nām liye: 

ae Allāh! ʻAmr bin Hishām, ʻUtbah bin Rabīʻah, Shaybah bin 

Rabīʻah, Walīd bin ʻUtbah, Umayyah bin Ḳhalaf, ʻUqbah bin 

Abū Muʻīṭ aur ʻAmmārah bin Walīd kā mu’āḳhaz̲ah farmā. 

Ḥaz̤rat ʻAbd Allāh ne farmāyā keh Ḳhudā kī qasam! Maiṅ ne 

un logoṅ ko ġhazwa’e Badr ke roz zillat se pac̥hār̥e huwe 

murdoṅ meṅ dekhā. Phir woh ġhasīt̥ kar Badr ke ek kuṅweṅ 

meṅ d̥āl diye ga’e. Phir Rasūl Allāh ṣallá Allāhu ‘alayhi wa-

ʻalá Ālihī wa-sallam ne farmāyā: us kuṅweṅ wāloṅ par laʻnat 

kī ga’ī hai. 

 Yeh Ḥadīs̲ muttafaq ʻalaih hai. 

33/25. Ḥaz̤rat Abū Ḥāzim ne bayān kiyā keh logoṅ ke andar 

is bāt meṅ iḳhtelāf huwā keh ġhazwa’e Uḥud ke din Rasūl 

Allāh ṣallá Allāhu ‘alayhi wa-ʻalá Ālihī wa-sallam ke zaḳhm 

kā ʻilāj kis chīz se kiyā gayā thā. To logoṅ ne Ḥaz̤rat Sahl bin 

Saʻd Sāʻidī raḍiya Allāhu ‘anhu se daryāft kiyā jo Madīnah 

munawwarah ke andar Ḥuz̤ūr Nabīye Akram ṣallá Allāhu 

‘alayhi wa-ʻalá Ālihī wa-sallam ke Aṣḥāb meṅ se āḳhirī zindah 

răg ga’e the. Unhoṅ ne farmāyā: logoṅ meṅ se ko’ī bhī is bāt 

kā mujh se ziyādah jān·ne wālā nahīṅ hai. Ḥaz̤rat Fāṭimah 

raḍiya Allāhu ‘anhā Āp ṣallá Allāhu ‘alayhi wa-ʻalá Ālihī wa-

sallam ke chehra’e anwar se ḳhūn dhotī thīṅ aur Ḥaz̤rat ʻAlī 

raḍiya Allāhu ‘anhu apnī d̥hāl meṅ pānī bhar kar lāte the. Phir 

t̥āt kā ek t̥ukr̥ā le kar jalāyā gayā aur us kī rākh Āp ṣallá Allāhu 

‘alayhi wa-ʻalá Ālihī wa-sallam ke zaḳhm meṅ bharī ga’ī. 

 Ise Imām Buḳhārī ne riwāyat kiyā hai.  

﴾Ḥaz̤rat Fāṭimah raḍiya Allāhu ‘anhā kā 

Ḥuz̤ūr Nabīye Akram ṣallá Allāhu ‘alayhi 

wa-ʻalá Ālihī wa-sallam kī wafāt par be-ḥad 

ġham-nāk hona﴿ 

34/26. Ḥaz̤rat Anas raḍiya Allāhu ‘anhu farmāte haiṅ keh 

jab Ḥuz̤ūr Nabīye Akram ṣallá Allāhu ‘alayhi wa-ʻalá Ālihī 

wa-sallam ke maraz̤ ne shiddat iḳhtiyār kar lī aur Āp ṣallá 

Allāhu ‘alayhi wa-ʻalá Ālihī wa-sallam par ġhashī kī ḥālat ṭārī 

ho ga’ī to Ḥaz̤rat Fāṭimah raḍiya Allāhu ‘anhā ne kahā: hā’e 

mere abbā jān kī taklīf! Āp ṣallá Allāhu ‘alayhi wa-ʻalá Ālihī 

wa-sallam ne un se farmāyā: tumhāre abbā jān ko āj ke baʻd 

taklīf nah hogī. Jab Āp ṣallá Allāhu ‘alayhi wa-ʻalá Ālihī wa-

sallam kā wiṣāl ho gayā to unhoṅ ne kahā: ae abbā jān! Rabbe 

Karīm ne Āp kī duʻā qubūl farmā’ī. Abbā jān! Āp to Jannatu 

al-Firdaws meṅ qiyām paz̲īr haiṅ. Abbā jān! Maiṅ is ġham kī 

ḳhabar Jibra’īl ‘alayhi al-salām ko sunātī hoṅ. Jab Āp ṣallá 

Allāhu ‘alayhi wa-ʻalá Ālihī wa-sallam ko dafn kiyā chukā to 

Ḥaz̤rat Fāṭimah raḍiya Allāhu ‘anhā ne Ḥaz̤rat Anas se kahā 

keh tumhāre diloṅ ne Rasūl Allāh ṣallá Allāhu ‘alayhi wa-ʻalá 

Ālihī wa-sallam par mit̥t̥ī d̥ālnā kaise gawārā kar liyā thā. 

 Ise Imām Buḳhārī ne riwāyat kiyā hai. 

﴾Ḥasanayn Karīmayn raḍiya Allāhu 

‘anhumā ke manāqib kā bayān﴿ 

35/27. Ḥaz̤rat Abū Bakrah raḍiya Allāhu ‘anhu bayān 

farmāte haiṅ keh maiṅ ne Ḥuz̤ūr Nabīye Akram ṣallá Allāhu 

‘alayhi wa-ʻalá Ālihī wa-sallam ko mimbar par sunā aur Imām 

Ḥasan raḍiya Allāhu ‘anhu Āp ṣallá Allāhu ‘alayhi wa-ʻalá 

Ālihī wa-sallam ke păhlū meṅ the, Āp ṣallá Allāhu ‘alayhi wa-

ʻalá Ālihī wa-sallam kabhī logoṅ kī jānib dekhte aur kabhī un 

kī ṭaraf dekhte aur farmāte: merā yeh bet̥ā Sardār hai aur 

yaqīnan is ke z̲arīʻe Allāhu Taʻālá Musalmānoṅ kī do 

jamāʻatoṅ meṅ ṣulḥ karā degā. 

 Ise Imām Buḳhārī ne riwāyat kiyā hai. 

36/28. Ḥaz̤rat Iyās apne wālid (Ḥaz̤rat Salamah bin ʻAmr 

bin al-Akwaʻ raḍiya Allāhu ‘anhu) se riwāyat karte haiṅ 

keh maiṅ us safed ḳhachchar kī lagām ko pakar̥ kar chalā hūṅ 

jis par ṣallá Allāhu ‘alayhi wa-ʻalá Ālihī wa-sallam aur Ḥaz̤rat 

Ḥasan aur Ḥaz̤rat Ḥusayn raḍiya Allāhu ‘anhumā sawār the, 

yahāṅ tak keh maiṅ ne un ko Ḥuz̤ūr Nabīye Akram ṣallá Allāhu 

‘alayhi wa-ʻalá Ālihī wa-sallam ke ḥujrah meṅ dāḳhil kiyā, yeh 

āge the aur woh pīc̥he the. 

 Ise Imām Muslim ne riwāyat kiyā hai. 

﴾Imām Ḥasan raḍiya Allāhu ‘anhu wa 

Ḥusayn raḍiya Allāhu ‘anhu Shabīhāne 

Rasūl ṣallá Allāhu ‘alayhi wa-ʻalá Ālihī wa-

sallam haiṅ ﴿ 

37/29. Ḥaz̤rat Anas raḍiya Allāhu ‘anhu bayān farmāte 

haiṅ keh ko’ī shaḳhṣ Imām Ḥasan bin ̒ Alī raḍiya Allāhu ‘anhu 

se bar̥h kar Ḥuz̤ūr Nabīye Akram ṣallá Allāhu ‘alayhi wa-ʻalá 

Ālihī wa-sallam ke mushābah nah thā. 

 Ise Imām Buḳhārī ne riwāyat kiyā hai. 

38/30. Ḥaz̤rat ʻUqbah bin Ḥārit̲h̲ raḍiya Allāhu ‘anhu 

bayān farmāte haiṅ keh Ḥaz̤rat Abū Bakr Ṣiddīq raḍiya 

Allāhu ‘anhu namāze ʻaṣr par̥h kar nikle to Āp ne chalte chalte 

Imām Ḥasan raḍiya Allāhu ‘anhu ko bachchoṅ ke sāth khelte 

huwe dekhā. To unheṅ apne kandhe par ut̥hā liyā aur farmāyā: 

qasam khā kar kăhtā hūṅ! Tum Rasūle Akram ṣallá Allāhu 

‘alayhi wa-ʻalá Ālihī wa-sallam se mushābahat rakhte ho, ʻAlī 

raḍiya Allāhu ‘anhu se nahīṅ. Ḥaz̤rat ʻAlī raḍiya Allāhu ‘anhu 

yeh sun kar haṅs rahe the. 

 Ise Imām Buḳhārī ne riwāyat kiyā hai. 

39-31/40. Ḥaz̤rat Abū Ḥujayfah raḍiya Allāhu ‘anhu 

farmāte haiṅ keh maiṅ ne Ḥuz̤ūr Nabīye Akram ṣallá Allāhu 

‘alayhi wa-ʻalá Ālihī wa-sallam ko dekhā hai aur Imām  Ḥasan 

‘alayhi al-salām kī shakl-o ṣūrat Āp ṣallá Allāhu ‘alayhi wa-

ʻalá Ālihī wa-sallam jaisī thī. 

 Ise Imām Buḳhārī ne riwāyat kiyā hai. 

(40) Ek riwāyat meṅ Ḥaz̤rat Ismāʻīl bin Ḳhālid 

bayān karte haiṅ keh unhoṅ ne Ḥaz̤rat Abū Ḥujayfah 

raḍiya Allāhu ‘anhu ko yeh farmāte huwe sunā hai: 

maiṅ ne Ḥuz̤ūr Nabīye Akram ṣallá Allāhu ‘alayhi wa-

ʻalá Ālihī wa-sallam ko dekhā hai, Ḥaz̤rat Ḥasan bin 

ʻAlī ʻalayhimā al-salām, Āp ṣallá Allāhu ‘alayhi wa-

ʻalá Ālihī wa-sallam kī kāmil shabīh haiṅ. Maiṅ ne 

Ḥaz̤rat Abū Ḥujayfah se kahā: mere liye Ḥuz̤ūr Nabīye 

Akram ṣallá Allāhu ‘alayhi wa-ʻalá Ālihī wa-sallam ke 

auṣāf mubārak bayān farmā’iye. Unhoṅ ne kahā keh 

Āp ṣallá Allāhu ‘alayhi wa-ʻalá Ālihī wa-sallam kā 

raṅg mubārak safed thā, baʻz̤ bāl safed ho ga’e the aur 

Ḥuz̤ūr Nabīye Akram ṣallá Allāhu ‘alayhi wa-ʻalá 

Ālihī wa-sallam ne hameṅ terah ūṅt̥niyāṅ marḥamat 

farmāne kā waʻdah kiyā thā lekin hameṅ ʻaṭā farmāne 

se păhle Āp ṣallá Allāhu ‘alayhi wa-ʻalá Ālihī wa-

sallam kā wiṣāl ho gayā thā. 

Ise Imām Buḳhārī ne riwāyat kiyā hai.  

41/32. Ḥaz̤rat Anas bin Mālik raḍiya Allāhu ‘anhu 

farmāte haiṅ keh jab Imām Ḥusayn ‘alayhi al-salām kā sar 

mubārak ṭasht meṅ rakh kar ʻUbayd Allāh bin Ziyād ke sāmne 

pesh kiyā gayā to woh Āp ke (chehra’e anwar  par lakar̥ī mār 

kar) be-adabī kar rahā thā aur Āp ke ḥusn-o jamāl par nuktah-

chīnī kar rahā thā. Ḥaz̤rat Anas raḍiya Allāhu ‘anhu ne (wahāṅ 

khar̥e ho kar) farmāyā: (ae bad-baḳht! Jin kī tū be-adabī kar 

rahā hai) yeh to (ḥusn-o jamāl meṅ) sab se bar̥h kar Rasūl Allāh 

ṣallá Allāhu ‘alayhi wa-ʻalá Ālihī wa-sallam se mushābahat 

rakhte the. 

 Ise Imām Buḳhārī ne riwāyat kiyā hai. 

﴾Ḥuz̤ūr Nabīye Akram ṣallá Allāhu ‘alayhi 

wa-ʻalá Ālihī wa-sallam kī Ḥasanayn 

Karīmayn ʻalayhimā al-salām se be-ḥad 

maḥabbat kā bayān﴿ 

42/33. Ḥaz̤rat Abū Hurayrah raḍiya Allāhu ‘anhu se 

marwī hai keh Rasūl Allāh ṣallá Allāhu ‘alayhi wa-ʻalá Ālihī 

wa-sallam ne Sayyidunā Imām Ḥasan bin ʻAlī raḍiya Allāhu 

‘anhumā ko chūmā to Āp ṣallá Allāhu ‘alayhi wa-ʻalá Ālihī 

wa-sallam ke pās us waqt Aqraʻ bin Ḥābis Tamīmī bait̥hā thā 

woh bolā: mere das bet̥e haiṅ maiṅ ne to kabhī un meṅ se kisī 

ko nahīṅ chūmā. To Rasūl Allāh ṣallá Allāhu ‘alayhi wa-ʻalá 

Ālihī wa-sallam ne us kī ṭaraf dekh kar farmāyā: jo raḥm nahīṅ 

kartā us par raḥm nahīṅ kiyā jātā. 

 Yeh Ḥadīs̲ muttafaq ʻalaih hai. 

﴾Ḥasanayn Karīmayn ʻalayhimā al-salām, 

Rasūl Allāh ṣallá Allāhu ‘alayhi wa-ʻalá 

Ālihī wa-sallam ke do phūl haiṅ﴿ 

43/34. Ḥaz̤rat (ʻAbd al-Raḥmān) bin Nuʻm raḍiya Allāhu 

‘anhu se marwī hai, unhoṅ ne bayān kiyā keh maiṅ Ḥaz̤rat 

Ibn ʻUmar raḍiya Allāhu ‘anhumā kī ḳhidmat meṅ maujūd thā 

keh ek ādamī ne un se machc̥har ke ḳhūn ke mutaʻalliq daryāft 

kiyā. To unhoṅ ne farmāyā: Tum kahān ke răhne wāle ho? To 

us ne kahā: maiṅ ʻIrāq kā bāshandah hūṅ. Āp ne farmāyā: z̲arā 

is shaḳhṣ ko to dekho keh mujh se machc̥har ke ḳhūn kā ḥukm 

pūc̥htā hai. Ḥāl-āṅ-keh unhoṅ ne Ḥuz̤ūr Nabīye Akram ṣallá 

Allāhu ‘alayhi wa-ʻalá Ālihī wa-sallam ke bet̥e (Imām Ḥusayn 

raḍiya Allāhu ‘anhu) ko shahīd kiyā hai aur maiṅ ne Ḥuz̤ūr 

Nabīye Akram ṣallá Allāhu ‘alayhi wa-ʻalá Ālihī wa-sallam ko 

farmāte sunā: woh donoṅ (Ḥasan aur Ḥusayn raḍiya Allāhu 

‘anhumā) hī to mere gulshane dunyā ke do phūl haiṅ. 

 Ise Imām Buḳhārī ne riwāyat kiyā hai.  

﴾Ḥasanayn Karīmayn ʻalayhimā al-salām se 

maḥabbat, Allāhu Taʻālá aur us ke Rasūl 

ṣallá Allāhu ‘alayhi wa-ʻalá Ālihī wa-sallam 

se maḥabbat hai ﴿ 

44/35. Ḥaz̤rat Abū Hurayrah al-Dawsī raḍiya Allāhu 

‘anhu se marwī hai, unhoṅ ne farmāyā: Din ke kisī ḥiṣṣe meṅ 

Ḥuz̤ūr Nabīye Akram ṣallá Allāhu ‘alayhi wa-ʻalá Ālihī wa-

sallam bāhar tashrīf lā’e, nah Āp ṣallá Allāhu ‘alayhi wa-ʻalá 

Ālihī wa-sallam ne mujh se ko’ī bāt kī aur nah maiṅ ne Āp 

ṣallá Allāhu ‘alayhi wa-ʻalá Ālihī wa-sallam se, yahāṅ tak keh 

Āp ṣallá Allāhu ‘alayhi wa-ʻalá Ālihī wa-sallam Qaynuqāʻ 

bāzār meṅ jā pahŏṅche aur Ḥaz̤rat Fāṭimah raḍiya Allāhu ‘anhā 

ke ghar ke ṣăḥn meṅ bait̥h ga’e (aur shăh-zāde Ḥaz̤rat Ḥasan 

raḍiya Allāhu ‘anhu yā Ḥaz̤rat Ḥusayn ‘alayhi al-salām ko 

bulāne lage) itne meṅ shăh-zāde daur̥te huwe ā ga’e, to Āp 

ṣallá Allāhu ‘alayhi wa-ʻalá Ālihī wa-sallam ne shăh-zāde ko 

sīne se lagā liyā aur boshah diyā nīz farmāyā: ae Allāh! Tū us 

se maḥabbat farmā aur jo is se maḥabbat kare us se bhī 

maḥabbat farmā. 

 Yeh Ḥadīs̲ muttafaq ʻalaih hai. 

45-36/46. Ḥaz̤rat Barā’ bin ʻĀzib raḍiya Allāhu ‘anhu se 

marwī hai, unhoṅ ne farmāyā: maiṅ ne Ḥuz̤ūr Nabīye Akram 

ṣallá Allāhu ‘alayhi wa-ʻalá Ālihī wa-sallam ko dekhā keh Āp 

ṣallá Allāhu ‘alayhi wa-ʻalá Ālihī wa-sallam ne Imām Ḥasan 

raḍiya Allāhu ‘anhu ko apne kandhe par ut̥hāyā huwā thā aur 

farmā rahe the: ae Allāh! Maiṅ us se maḥabbat rakhtā hūṅ, tū 

bhī us se maḥabbat farmā. 

 Yeh Ḥadīs̲ muttafaq ʻalaih hai. 

(46) Ḥaz̤rat Abū Hurayrah raḍiya Allāhu ‘anhu, 

Ḥuz̤ūr Nabīye Akram ṣallá Allāhu ‘alayhi wa-ʻalá 

Ālihī wa-sallam se riwāyat bayān karte haiṅ: be-

shak Āp ṣallá Allāhu ‘alayhi wa-ʻalá Ālihī wa-sallam 

ne Ḥaz̤rat Ḥasan raḍiya Allāhu ‘anhu ke bāre meṅ 

farmāyā: ae Allāh! Maiṅ is se maḥabbat kartā hūṅ, tū 

bhī us se maḥabbat farmā aur jo us se maḥabbat rakhe 

us se bhī maḥabbat farmā. 

 Ise Imām Muslim ne riwāyat kiyā hai. 

47/37. Ḥaz̤rat Nāfiʻ bin Jubayr se marwī hai, Ḥaz̤rat Abū 

Hurayrah raḍiya Allāhu ‘anhu ne farmāyā: maiṅ Madīnah 

munawwarah ke bāzāroṅ meṅ se ek bāzār meṅ Rasūl Allāh 

ṣallá Allāhu ‘alayhi wa-ʻalá Ālihī wa-sallam ke sāth thā. Jab 

Āp ṣallá Allāhu ‘alayhi wa-ʻalá Ālihī wa-sallam wāpas laut̥e 

aur maiṅ bhī Āp ṣallá Allāhu ‘alayhi wa-ʻalá Ālihī wa-sallam 

ke sāth wāpas laut̥ā to Āp ṣallá Allāhu ‘alayhi wa-ʻalá Ālihī 

wa-sallam ne farmāyā: nanhā munnā kahāṅ hai? Yeh kalimāt 

tīn martabah duhrā’e keh Ḥasan bin ʻAlī raḍiya Allāhu 

‘anhumā ko bulā’o chunāṅ-cheh Ḥasan bin ʻAlī raḍiya Allāhu 

‘anhumā khar̥e huwe aur chal par̥e aur un kī gardan meṅ 

Siḳhāb (ek qism kā hār) thā. (Unheṅ dekh kar) Ḥuz̤ūr Nabīye 

Akram ṣallá Allāhu ‘alayhi wa-ʻalá Ālihī wa-sallam ne appne 

bāzū mubārak phailā diye aise maiṅ Imām Ḥasan raḍiya 

Allāhu ‘anhu ne bhī bāzū phailā diye phir Āp ṣallá Allāhu 

‘alayhi wa-ʻalá Ālihī wa-sallam ne unheṅ apne sīna’e mubārak 

se lagā kar farmāyā: ae Allāh! Maiṅ is se maḥabbat kartā hūṅ, 

tū bhī us se bhī maḥabbaat farmā aur us se bhī maḥabbat farmā 

jo is se maḥabbat kartā hai. Ḥaz̤rat Abū Hurayrah raḍiya 

Allāhu ‘anhu farmāte haiṅ keh us waqt se Ḥasan bin ʻAlī 

raḍiya Allāhu ‘anhu se bar̥h kar ko’ī aur mujhe pyārā nahīṅ hai 

jab se Rasūl Allāh ṣallá Allāhu ‘alayhi wa-ʻalá Ālihī wa-sallam 

ne un ke mutaʻalliq yeh irshād farmāyā thā. 

 Ise Imām Buḳhārī ne riwāyat kiyā hai. 

48/38. Ḥaz̤rat Usāmah bin Zayd raḍiya Allāhu ‘anhu 

bayān farmāte haiṅ keh Ḥuz̤ūr Nabīye Akram ṣallá Allāhu 

‘alayhi wa-ʻalá Ālihī wa-sallam un ko (yaʻnī Ḥaz̤rat Usāmah 

raḍiya Allāhu ‘anhu ko) aur Imām Ḥasan ‘alayhi al-salām ko 

god meṅ le kar kahā karte the: ae Allāh! Mujhe un donoṅ se 

maḥabbat hai to bhī un se maḥabbat farmā. 

 Ise Imām Buḳhārī ne riwāyat kiyā hai. 

﴾Ḥasanayn Karīmayn ʻalayhimā al-salām 

par ṣadaqah ḥarām hone kā bayān﴿ 

49/39. Ḥaz̤rat Abū Hurayrah raḍiya Allāhu ‘anhu ne 

farmāyā: Ḥaz̤rat Ḥasan bin ʻAlī raḍiya Allāhu ‘anhumā ne 

ṣadaqah kī khajūroṅ meṅ se ek khajūr le kar muṅh meṅ rakh lī. 

To Ḥuz̤ūr Nabīye Akram ṣallá Allāhu ‘alayhi wa-ʻalá Ālihī 

wa-sallam ne farmāyā: kiḳh, kiḳh. Tā-keh woh use muṅh se 

nikāl deṅ. Phir farmāyā: kyā tumheṅ maʻlūm nahīṅ keh ham 

ṣadaqah nahīṅ khāte. 

 Yeh Ḥadīs̲ muttafaq ʻalaih hai. 

50/40. Ḥaz̤rat  Abū Hurayrah raḍiya Allāhu ‘anhu se 

marwī hai keh unhoṅ ne farmāyā: (mausim kī păhlī) khajūreṅ 

utārī jātīṅ to us waqt Rasūl Allāh ṣallá Allāhu ‘alayhi wa-ʻalá 

Ālihī wa-sallam kī ḳhidmat meṅ pesh kī jātī thīṅ. Kabhī ko’ī 

lātā keh yeh us kī kharjūreṅ haiṅ aur kabhī ko’ī lātā keh yeh us 

kī khajūreṅ haiṅ, yahāṅ tak keh Āp ṣallá Allāhu ‘alayhi wa-

ʻalá Ālihī wa-sallam ke pās d̥her lag jātā. Ḥaz̤rat Ḥasan aur 

Ḥaz̤rat Ḥusayn raḍiya Allāhu ‘anhumā un khajūroṅ se khelā 

karte, ek martabah un meṅ se kisī ek ne khajūr ut̥hā kar muṅh 

d̥āl lī to Rasūl Allāh ṣallá Allāhu ‘alayhi wa-ʻalá Ālihī wa-

sallam ne use dekh liyā. Āp ṣallá Allāhu ‘alayhi wa-ʻalá Ālihī 

wa-sallam ne us ke muṅh se nikalwā dī aur farmāyā: kyā tum 

jānte nahīṅ ho keh Āle Muḥammad zakāṫ kā māl nahīṅ khāte. 

 Ise Imām Buḳhārī ne riwāyat kiyā hai. 

﴾Ḥuz̤ūr Nabīye Akram ṣallá Allāhu ‘alayhi 

wa-ʻalá Ālihī wa-sallam kā Ḥasanayn 

Karīmayn ʻalayhimā al-salām ko naẓare bad 

se măḥfūẓ rakhne ke liye dam farmāyā  ﴿ 

51/41. Ḥaz̤rat ʻAbd Allāh bin ʻAbbās raḍiya Allāhu 

‘anhumā se marwī hai keh Ḥuz̤ūr Nabīye Akram ṣallá Allāhu 

‘alayhi wa-ʻalá Ālihī wa-sallam Ḥaz̤rat Ḥasan aur Ḥaz̤rat 

Ḥusayn ʻalayhimā al-salām ko (ḳhuṣūṣī ṭaur par) kalimāte 

taʻawwuz̲ ke sāth dam farmāte the aur farmāte: tumhāre jadde 

amjad (Ḥaz̤rat Ibrāhī ‘alayhi al-salām bhī) apne donoṅ ṣāḥib-

zādoṅ Ḥaz̤rat Ismāʻīl wa Ḥaz̤rat Isḥāq ʻalayhimā al-salām ke 

liye in kalimāt ke sāth taʻawwuz̲ karte the: ﴾   م نْ   التَّامَّة    اللََّ    ب ك ل م ات    أ عُوذُ   
مَّةٍ   ع يْنٍ   كُل ِّ   و م نْ   و ه امَّةٍ   ش يْط انٍ   كُل ِّ  لَ  ﴿ ʻMaiṅ Allāhu Taʻālá ke kāmil kalimāt 

ke z̲arīʻe har (waswasah-andāzī karne wāle) Shayṭān aur balā 

se aur har naẓare bad se panāh māṅgtā hūṅ. 

 Ise Imām Buḳhārī ne riwāyat kiyā hai. 

